
mahAvAkyavivaraNa

మహావాక్యవివరణమ్

ఋగ్వేదే ప్రజ్ఞానశబ్దనిర్ణయః     ప్రథమసిద్ధాన్తః    ॥ ౧॥
ఋగ్వేదానన్దశబ్దవ్యాఖ్యానమితి   ద్వితీయసిద్ధాన్తః   ॥౨॥
ఋగ్వేదస్య బ్రహ్మశబ్దనిర్ణయస్తృతీయసిద్ధాతః     ॥ ౩॥
యజుర్వేదికాహఙ్కార శబ్దనిర్ణయ   శోధనం చతుర్థ సిద్ధాన్తః   ॥ ౪॥
యజుర్వేన్దసమ్బధిబ్రహ్మశబ్దనిర్ణయః     పఞ్చమసిద్ధాన్తః   ॥ ౫॥
యజుర్వేద అస్మి శబ్దనిర్ణయః   ఇతి షష్ఠః  సిద్ధాన్తః   ॥౬॥
సామవేద తత్పదప్రకారః  సప్తమసిద్ధాన్తః   ॥ ౭॥
జగత్కారణభూతం గుణసామ్య ప్రకృతి  కపిలోఽష్టమః  సిద్ధాన్తః   ॥౮॥
సామవేదస్య త్వం పదవిశేషణం నవమః సిద్ధాన్తః   ॥౯॥
సామవేదవాక్యస్య తత్పదత్రయవ్యాఖ్యానప్రకారేణ 
జీవేశ్వరబ్రహ్మనిర్ణయో   దశమసిద్ధాన్తః   ॥ ౧౦॥
దృష్టాదృశ్యవివేకాద్యేకాదశసిద్ధాన్తః    ॥ ౧౧॥
సామవేదవాక్యనిరూపణం సామవేదవాక్యపదత్రయవ్యాఖ్యాననిర్ణయో 

నామ ద్వాదశసిద్ధాన్తః   ॥ ౧౨॥
అయం శబ్దనిర్ణయోఽథర్వణవాక్యశబ్దవ్యాఖ్యానం  

నామ త్రయోదశః  సిద్ధాన్తః   ॥ ౧౩॥
ఆత్మశబ్దనిర్ణయోఽథర్వణవేదార్థవాక్యగతాత్మశబ్దనిర్ణయో    

నామ చతుర్దశసిద్ధాన్తః    ॥ ౧౪॥
వేదాన్తప్రకరణేఽథర్వవేదవాక్యగతాత్మబ్రహ్మశబ్దనిర్ణయో   

నామ పఞ్చదశసిద్ధాన్తః   ॥ ౧౫॥

ఋగ్వేదే ప్రజ్ఞానశబ్దనిర్ణయః     ప్రథమసిద్ధాన్తః    ॥ ౧॥
అథ మహావాక్యవివరణప్రారమ్భః  ॥
శ్రీగణేశాయ  నమః ।
అథాత్మమహావాక్యార్థవివరణం  కథయతి సమస్తవిషయవాసనావినిర్ముక్తః
స పరమహంసః కేవలనిర్విశేషః బ్రహ్మచిన్తనమాత్రేణావతిష్ఠతే  
స పరమహంసః యత్ర కుత్ర తిష్ఠతి  కిం కరోతి
కేవలద్వాదశమహావాక్యవివరణం కరోతి కిం వివరణం కో విచారః
తన్మహావాక్యం కీదృశం తత్రోపపాదయతి  వాక్యాని ఆదౌ ఋగ్వేదస్య
ప్రజ్ఞానమానదం   బ్రహ్మాహం  బ్రహ్మాస్మీతి  యజుర్వేదస్య తత్త్వమసీతి
సామవేదస్య అయమాత్మాబ్రహ్మేతి  అథర్వవేదస్యాహమ్బ్రహ్మాస్మీతి
యత్పరమ్బ్రహ్మేత్యాది ద్వాదశమహావాక్యైర్బ్రహ్మవిచారః
తత్రాదౌ  ఋగ్వేదే బ్రహ్మజ్ఞానశబ్దస్య    వ్యాఖ్యానం క్రియతే
ఏకమేవాద్వితీయం బ్రహ్మేతి  సిద్ధాన్తః 
ప్రజ్ఞానం   స్వతశ్చైతన్యం  తద్విశేషా అనేక ప్రకారా
తన్మధ్యే యథాబుద్‍ధ్యనుసారేణ వ్యాఖ్యానం క్రియతే
ప్రకృష్టముత్కృష్టం    జ్ఞానం  ప్రజ్ఞానం   ఉపాధిరహితం
స్వతశ్చైతన్యం  కాలత్రయరహితం  అవస్థాత్రయరహితం   వినిర్ముక్తం
స్వతత్రం  జ్ఞానం  తత్ప్రాజ్ఞానం  నామ యత్ జ్ఞానేన  తు మాయాచైతన్యం  భవతి
యత్ జ్ఞానేన  చతుర్వింశతితత్త్వచైతన్యం  భవతి
కిమివ సూర్యాచ్చక్షుఖి అగ్నిపాత్రమివ  చుమ్బకలోహమివ
సూత్రధారచిత్రమివ   కాష్ఠాగ్నిరివ  పురుషచ్ఛాయేవ
వాతరేణురివ ధనుర్ధరబాణ  ఇవ వృక్షచ్ఛాయేవ
అమునాప్రకారేణ  పరాపశ్యన్తీమధ్యమావైఖరీరూపేణ  చైతన్యం  సమస్తజగత్
ప్రపఞ్చ  ఉత్పద్యతే జ్ఞానశక్తి   ఇచ్ఛాశక్తి  క్రియాశక్తిస్వరూపేణ
చైతన్యం  జగదాకారం భవతి అత ఏవ వాసుదేవః పరబ్రహ్మేతి  శ్రుతిః
వసన్త్యస్మిన్ భూతా నివాసుః వాసుశ్చాసౌ దేవశ్చ వాసుదేవః-
ప్రజ్ఞాశబ్దేన    భూతానాం వసతేః అత ఏవ వాసుదేవ ఉచ్యతే
వాక్పాణిపాదపాయూపస్థాఖ్యాని  పఞ్చకర్మేన్ద్రియాణి
చతుష్టయాన్తఃకరణప్రేరకః   అత ఏవ నిర్గతాన్తఃకరణేన
శ్రోత్రద్వారేణ   శబ్దగ్రహణం   కరోతి నిర్గతాన్తఃకరణేన
చక్షుర్ద్వారేణ  రూపగ్రహణం  కరోతి

నిర్గతాన్తఃకరణేన  నాసికాద్వారేణ గన్ధగ్రహణం   కరోతి నిర్గతాన్తఃకరణేన
జిహ్వాద్వారేణ రసగ్రహణం  కరోతి నిర్గతాన్తఃకరణేన  త్వచాద్వారేణ
స్పర్శగ్రహణం  కరోతి అత ఏవ పఞ్చజ్ఞానేన్ద్రియప్రేరకాః  
శ్రోత్రన్త్వక్చక్షుర్జిహ్వాఘ్రాణమితి      పఞ్చకర్మేన్ద్రియప్రేరకాః 
మనోబుద్ధిరహఙ్కారచిత్తమిత్యన్తఃకరణగుణప్రేరకాః 
పఞ్చవాయవశ్చేతి భేదేన ద్విధా ప్రాణాపాన -
వ్యానోదానసమాననాగకూర్మకృకరదేవదత్తధనఞ్జయ  ఇతి వాయవః
ఇత్యాది సమస్త ప్రపఞ్చోత్పత్తిప్రలయాత్మకం   కరోతి
జగత్సాక్షిత్వేన పశ్యతి తత్ప్రజ్ఞాననామధేయం  బ్రహ్మ  భవతి
తస్మాత్ప్రజ్ఞానశబ్దేన   బ్రహ్మవిశేషేణ  సర్వేశ్వరః కథ్యతే
తత్సూత్రధార  ఈశ్వరః మాయావిద్యానటీనృత్యం కారయతి నట ఇవ
ఇతి ఋగ్వేదే ప్రజ్ఞానశబ్దనిర్ణయః     ప్రథమసిద్ధాన్తః    ॥ ౧॥

ఋగ్వేదానన్దశబ్దవ్యాఖ్యానమితి   ద్వితీయసిద్ధాన్తః   ॥౨॥
అతః పరమానన్దశబ్దనిర్ణయః    కథ్యతే
ఆనన్దం  బ్రహ్మేతి  విజానీయాత్ ఆనన్దాద్ ‍ధ్యేవ ఖల్విమాని భూతాని జాయన్తే
ఆనన్దేన  జాతాని జీవన్తి ఆనన్దే ప్రలయన్తి  అభిసంవిశన్తి ఇతి శ్రుతేః
స్వస్వరూపం ఉపాధిరహితం ఆనన్దం  కరోతియదానన్దం  భవతి తదా అహమిత్యాత్మానన్దం
భవతి అఖణ్డానన్దం   నిజబోధానన్దం  కైవల్యానన్దం   జ్ఞానానన్దం   సహజానన్దం
అచ్యుతానన్దం  రామానన్దం  వీర్యానన్దం  సుఖానన్దం
ఆనన్దవ్యాపకానన్దం   శ్రయానన్దం   ప్రకాశానన్దం   భవతి యస్మాదాకాశ ఆనన్దో న స్యాత్
తర్హి ప్రాణస్యానన్దత్వం   కథం సమ్భవతి జడత్వాత్ అత ఏవ బ్రహ్మానన్దేన 
జగదానన్దో భవతి బ్రహ్మానన్దం   లబ్ధ్వా  ఋతమానన్దో
భూత్వేతిశ్రుతేః  సమస్తప్రపఞ్చసహితానన్దః 
యదానన్దః  సత్తామాత్రేణ  సమస్తప్రపఞ్చమానన్దయతి 
అత ఏవాన్నమయ-ప్రాణమయ -మనోమయ-విజ్ఞానమయ -ఆనన్దమయః  అత ఏవ
పఞ్చకోశాత్మకో జీవ ఆనన్దం  ప్రాప్నోతి  సచ్చిదానన్దస్వరూపం  పరమాత్మేతి కథ్యతే
ఇత్థం  పరమాత్మానన్ద సత్తామాత్రేణ  మూలప్రకృతిరానన్దప్రాప్తిర్భవతి     తత్కార్యమహ-

దాది చతుర్వింశతితత్త్వాని స్త్రీలిఙ్గ  -పుల్లిఙ్గరూపేణ   పరస్పరం మిథునీ భవన్తి
అత్యన్తమానన్దయతి   అత ఏవ వైకుణ్ఠాది   శేషనాగపర్యన్తం సమస్తజీవజాతి-

దేవదైత్యసిద్ధగన్ధర్వమునియక్షతిర్యక్    నాగకీట-పతఙ్గ -స్థావర -
జఙ్గమ -సమస్తశివశక్త్యాత్మకో భవతీతి సత్యమ్
తస్మాత్ ఏకాకీ న రమతే ద్వితీయమిచ్ఛతి స ఏవ ఆత్మా ద్విధా భవతి
పతిశ్చ పత్నీ చేతి అత ఏవ ఆత్మవ్యతిరేకేణ
ఆనన్దత్వం  న సమ్భవతి జడపదార్థత్వాత్
స్థూలసూక్ష్మకారణమవస్థాత్రయం    చైతన్యం  కైవల్యం  బ్రహ్మ  తుర్యావస్థామాత్రం 
ఆనన్దం  సమ్భవతి అత ఏవానన్దో బ్రహ్మేతి  సత్యమ్
ఋగ్వేదానన్దశబ్దవ్యాఖ్యానమితి   ద్వితీయసిద్ధాన్తః   ॥౨॥

ఋగ్వేదస్య బ్రహ్మశబ్దనిర్ణయస్తృతీయసిద్ధాతః     ॥ ౩॥

అతః పరమ్బ్రహ్మశబ్దనిర్ణయః   కథ్యతే మాయా తు శేషనాగపర్యన్న్తం
సమస్తప్రపఞ్చాన్వయరూపేణావతిష్ఠతే 
కిమివ సూత్రే మణిగణా ఇవ యస్మాత్ జగదోతప్రోతం  తతః
అత ఊర్ధ్వం  మధ్యే సమ్పూర్ణదేశకాలవస్తుస్వరూపం  సమస్తప్రపఞ్చగుణ -

దోషరహితం నిర్లేపమచ్ఛేద్యమభేద్యమదాహ్యమక్లేద్యమశోష్యం   సమస్తేషు
వస్తుషు అనుస్యూతం ఏకం సమస్తాని వస్తూని యన్న స్పృశన్తి వియద్వత్సదా-

శుద్ధమచ్ఛస్వరూపం  స నిత్యోపలబ్ధిస్వరూపోహమాత్మా  ఇతి భావః
సదసత్ సంసారసత్యతా ప్రతిభాసమానత్వాత్  క ఇవ యథా రజ్జుసర్ప  ఇవ
శుక్తిరజతమివ సరసిఫేనమివ
నభోభ్రమివ  కూటశబ్దేన  మిథ్యా మాయా ప్రవర్తతే
ఆకాశవద్వ్యాప్తం సమస్తప్రపఞ్చాన్తర్యామిత్వేన  తిష్ఠతి
యత్సత్తాయాం జగత్సత్యతా ప్రతిభాసతేమానం  భవతి
ఇతి ఋగ్వేదవాక్యత్రయపదార్థా  అవలోకనీయాః
కాణ్డత్రయం   మన్త్రకాణ్డం  -జ్ఞానకాణ్డం  -కర్మకాణ్డం  ప్రతిభాతి
ఏతేన పరమాత్మా సత్యతయా ఉల్లసతి  పఞ్చవింశతిసహస్రాణి  బ్రహ్మవాచా  భవతి
విద్యాశక్తియుక్తా  పరాపశ్యన్తీమధ్యమావైఖరీరూపేణ  అవ్యక్తస్వరూపం  వ్యక్త -
స్వరూపరూపేణ ప్రకటీ  కరోతి ప్రకృతియోగే  పరావాక్ అవ్యక్తరూపేణ
బుద్ధిరహితా  నాదరహితా క్షరరహితా
బుద్ధిరహితా  కేవలం చైతన్యమాత్రం   ఉల్లసతి  సైవ  వాక్ అన్తఃకరణ-

చతుష్టయాత్మకాత్పురుషసంయోగేన  షడ్జర్షభగాన్ధార   -
మధ్యమధైవతనిషాదపఞ్చమాత్మికా  పరారూపా భవతి

పశ్యన్తి విచారజ్ఞానమయం  పరాప్రజ్ఞావిచారః 
య ఉపకరోతి తేన విచారేణ పరబ్రహ్మప్రాప్తిర్భవతి  
అపరం సంసారమతీత్య సైవ  వాక్
నాదమయపురుషస్య సంయోగేన మధ్యమావాక్ నాదమయీ భవతి నాదరూపేణోల్లసతి
స నాద ఆత్మా సంయోగాదగ్నివాయుభ్యాం ఉపేత్య ద్వావింశతిశ్రుతిరూపత్వేన -
వాచోల్లసన్తి   తథా చోక్తం శబ్దబ్రహ్మణి   నిష్ణాతః  పరమ్బ్రహ్మాభిగచ్ఛతి
పరబ్రహ్మప్రతిపాదకతయా   శబ్దబ్రహ్మ   సత్యత్త్వం
ప్రతిపాద్యతే  సా ప్రజ్ఞా  వైఖరీవాక్  కేషాఞ్చిన్మతేన ఈశ్వరవ్యతిరేకేణ
సర్వకర్తృత్వం అన్యస్య న సమ్భవతి తవ్ద్యతిరిక్తస్య   జడత్వం
ప్రతిసజ్యతే  తథా చ శ్రుతిః  స ఏవ జీవో విచారః ప్రసూతిప్రాణేన   ఘోషేణ
గుహాప్రవిష్టః   మనోమయం సూక్ష్మముపేతి రూపం మాత్రాస్వరో  వర్ణ ఇతి స విష్టః
ఇతి శ్రుతిః  ఈశ్వరస్య ప్రథమశ్వాసనిర్గతః   ప్రథమ  ఓఙ్కార ఇతి
స ఏవాకారాది షోడశస్వరాః కకారాది పఞ్చవింశతి స్పర్శాః
యకారాది దశానుస్వరాశ్చ ఏవం ప్రథమబీజరూపసహితా
ద్విపఞ్చాశద్వర్ణాత్మికా  భవతి వాణీ
తదనన్తరం ఛన్దోమయం  భవతి ఋగ్వేదయజుర్వేదసామవేదాథవర్ణవేదేతి
చత్వారో వేదా భవన్తి ఏతేభ్యః సర్వేభ్యః వేదేభ్యః
ఏవం చతుర్దశవిద్యా  భవన్తి తాశ్చ పురాణన్యాయమీమాంసాధర్మశాస్త్రాఙ్గమిశ్రితాః  
వేదాస్థానాని  విద్యాయా ధర్మస్య చ చతుర్దశేతి  ఉపపురాణేతిహాసోపవేదః
ధనుర్వేదః ఆయుర్వేదః గాన్ధర్వవేదః  మన్త్రవేదః
శాస్త్రైర్నానాప్రకారాశ్చతుర్దశవిద్యా    భవన్తి
తాశ్చ విద్యా బ్రహ్మా  చతుర్భిర్ముఖైశ్చతురో  వేదాన్నిరన్తరం అభ్యస్యతి
పూర్వముఖేన ఋగ్వేదః ఉత్తరమూఖేన యజుర్వేదః
పశ్చిమముఖేన సామవేదః దక్షిణముఖేనాథర్వణవేదః
ఋతం బన్ధీని  అఙ్గాని  దశర్నాని నైయ్యాయికదర్శనం  దక్షిణముఖాత్ నిర్గతమ్
వేదాన్తదర్శనం పశ్చిమముఖాన్నిర్గతం  సాఙ్ఖ్యపాతఞ్జలభాష్యదర్శనాని   ఉత్తరముఖాన్నిర్గతాని
షడ్దర్శనేషు  భగవతః స్వరూపం వాసుదేవసఙ్కర్షణప్రద్యుమ్నానిరుద్ధ   ఇతి
చతుర్ధా బ్రహ్మ  ప్రతిపాద్యతే  కేచిత్తత్రగుణో  వాసుదేవో దేవతా ఋగ్వేదోవేదః సత్య-
యుగం బ్రాహ్మణవర్ణః   సాత్వికగుణః తపోనిష్ఠా ఇతి నైయ్యాయికదర్శనప్రామాణ్య  -
ప్రణవజప  కేవల జ్యోతిర్మయ ధ్యానమ్
సర్వం ఖల్విదం బ్రహ్మేతి  జ్ఞాననిష్ఠా  భేదో నాస్తి ఇతి ఋగ్వేదస్య

బ్రహ్మశబ్దనిర్ణయస్తృతీయసిద్ధాన్తః      ॥ ౩॥

యజుర్వేదికాహఙ్కార శబ్దనిర్ణయ   శోధనం చతుర్థ సిద్ధాన్తః   ॥ ౪॥
అతఃపరం యజుర్వేదసమ్బధివాక్యనిర్ణయః  కథ్యతే అహం బ్రహ్మాస్మీతి  శ్రుతిః
అథాహం శబ్దనిర్ణయం   వదతి అహం జగత్కర్తా
అహం జగద్ధర్త్తా   అహం జగత్సాక్షీ అహం జగత్ప్రేరకః
అహం జగద్భోక్తేతి శ్రుతిః  మయ్యేవ సకలజాతం మయి సర్వం ప్రతిష్ఠితమ్ 
మయి సర్వం లయంయాతి తద్బ్రహ్మాస్మ్యహమద్వయమ్ ఇతి శ్రుతేర్వాక్యం  ప్రమాణమ్
అహం శబ్దో బ్రహ్మణి  రూఢో భవతి అహం సర్వస్య ప్రభావో  మత్తః సర్వం ప్రవర్త్తతే 
ఇతి భగవద్వాక్యప్రామాణ్యాత్  అథవా అహమేవాసమేవాగ్రేనాన్యద్యత్సదసత్పరమ్
పశ్చాదహమయమేతచ్చయోఽవశిష్యేత సోస్మ్యహమ్
సృష్ట్యాదౌ  సృష్టిమధ్యే  సృష్ట్యన్తే   నిఃసత్వం ప్రతిపాద్యతే  ఇతి భాగవతే
అత ఏవాహం శబ్దేన  విశేషేణ జ్ఞానం  మయి సర్వమిదం ప్రోతం  సూత్రే
మణిగణా ఇవ ఇత్యుపనిషద్వాక్యప్రామాణ్యాత్
కథం స్వతశ్చైతన్యాత్  యత్ర స్వతశ్చైతన్యం  తతః స్వతఃప్రకాశత్వం
స్వతన్త్రత్వం  తత్రైవ  అహం శబ్దః  సమ్భవతి అన్యత్ర కుత్రాపి
న సమ్భవతి తద్వ్యతిరేకేణ స్థూలప్రత్యక్షాది   సమస్తపదార్థాజడా
అత ఏవ మూలప్రకృతిః  తదాత్మత్వం చైతన్యాభిమామనీ  భవతి
అహం ఈశ్వర ఇతి మన్యతే తదా అహం శబ్దః  ప్రకృత్యారూఢో  భవతి
సప్రకృత్యా  త్రిగుణాత్మికయా  భవతి తదా అహం శబ్దః  త్రిగుణాత్మకో  భవతి
తత్ర సత్త్వగుణాత్మకో  బ్రహ్మవిష్ణుపదమానం   కరోతి
రజోగుణాత్మకో బ్రహ్మాభిమానం  కరోతి తత్ర ప్రకృతికార్యం  మహత్వాభిమానం కరోతి
వాసుదేవరూపేణ మహత్తత్త్వకార్యమహఙ్కారాభిమానం  కరోతి
సఙ్కర్షణరూపేణ  అహఙ్కారకార్యచిత్తాభిమానం కరోతి
ప్రద్యుమ్నరూపేణ  చిత్తకార్యబుద్‍ధ్యభిమానం కరోతి
అనిరుద్ధరూపేణ  బుద్ధికార్యం  అభిమానం కరోతి దేవతాదిరూపేణ
తత్కార్యం చ శబ్దాదివిషయాభిమానం  కరోతి నాదరూపేణ
శబ్దస్పర్శరసరూపగన్ధాదిరూపేణ   తత్కార్యం జ్ఞానేన్ద్రియాభిమానం   కరోతి
ప్రవృత్తిస్వరూపేణ   తత్కార్యం చ కర్మేన్ద్రియాభిమానం  కరోతి
క్రియారూపేణ  అత ఏవ సదసదాత్మకం జగత్స్థావర -
జఙ్గమకీటపతఙ్గాణ్డజస్వేదజజరాయుజోద్భిజ్జ    సమస్తజన్తూనాం  చతురాశీతి

లక్షయోనిం పృథక్పృథక్యాతి స్వభావేన జగదభిమానో న జాయతే
తత్సద్బ్రహ్మాత్మకం భవతి బ్రహ్మవ్యతిరేకేణ  చైతన్యం  న సమ్భవతి సమస్త-
ప్రపఞ్చజడత్వాత్తతో  అభిమానో న సమ్భవతి
తస్య అభిమానే నిత్యత్వం కథం సమ్భవతి అచ్యుతోఽహమనన్తోఽహంగోవిన్దోఽహమహం
హరిః
ఆనన్దోఽహమశేషోఽహమజోఽహమమృతోఽస్మ్యహమ్  నిత్యోఽహం
నిర్వికారోఽహం నిరఞ్జనోఽహమిత్యాది  విశేషయతి పరమాత్మా ఇత్యాది
వాక్యేన అహంశబ్దప్రమాణం   భవతి యథేశ్వరాభిమానో న సమ్భవతి
తథా కర్తైష్టాజ్ఞాతాభోక్తేత్యపి    న సమ్భవతి
జడత్వం ప్రాప్తః   తథాభిమానం కుత్రాపి  న సమ్భవతి
యథా అమృతక న్యాయేన సచ్చిదానన్దస్వరూపః  పరమాత్మా కథ్యతే
చతుర్వేదప్రమాణమ్  అహం శబ్దో బ్రహ్మవాచకో  భవతి
అహంశబ్దాత్  మాయోపాధిరహితమ్ అవ్యక్తస్వరూపోఽహమభిమన్యతే అన్తఃకరణ
వ్యక్తిం  కరోతి పరాపశ్యన్తీమధ్యమావైఖరీరూపేణ  ప్రకటీ  కరోతి
అహంశబ్దనిర్ణయాత్   పరమాత్మావిశేషణం కథ్యతే
తత్ర ప్రకృతివాదినాం  మతే అహం శబ్దః
బ్రహ్మణి  న సమ్భవతి కథం నిర్గుణః  శబ్దస్తు  గుణః అనయోః
పరస్పరవిరోధః తత్రాహఙ్కారశబ్దేన   బ్రహ్మ  సమ్భవతి
అహం శబ్దే అక్షిమానలక్షణం మోక్షబాధకం రూపం కథం అహంశబ్దేన  బ్రహ్మ  సమ్భవతి
ఇత్యేకాశఙ్కా అథ ద్వితీయాశఙ్కా బ్రహ్మైకం   ప్రపఞ్చో  నైకః  కథం పృథక్ ॥౨॥
అభిమానం సమ్భవతి యథా అనన్తఘటేష్వనన్తజీవాః సమ్భవన్తి
కేషాఞ్చిదాచార్యాణాం మతేన ఏతత్సత్యత్వం సావధానమితి శ‍ృణు యది
బ్రహ్మణి  అభిమానో నాస్తి అత ఏవ యత్ర చైతన్యం  తత్రైవాభిమానత్వం  సమ్భవతి
అత్ర బ్రహ్మచైతన్యత్వం   స్వరూపం అత ఏవాహం శబ్ద వాచ్యం బ్రహ్మైవ   సమ్భవతి
నాన్యత్ర కుత్రాపి  ఇత్యాశఙ్కా పరిహృతా అథ ద్వితీయాం శఙ్కాం పరిహరతి
బ్రహ్మ  తదేకం ప్రపఞ్చాస్త్వనేకాః  కథం పృథక్ ॥౨॥
అభిమానః సమ్భవతి బ్రహ్మ  తదేకమ్
తత్ర దృష్టాన్తమాహ   యథా సూర్యః ఏకశ్చక్షురనేకం తత్ప్రకాశం కరోతి
యథాఽగ్నిరేకః అనేకోపాధి ఉష్ణత్వం  కరోతి ఏకశ్చన్ద్రో  జ్యోత్స్నా
అనేకాః సన్తి మృత్తికైకైవ   ఘటాస్త్వనేకాః
సూర్య ఏకశ్చ రశ్మయస్తు అనేకాః అగ్నిరేక ఏవ స్ఫులిఙ్గా

అనేకాః సముద్ర ఏకశ్చ తరఙ్గా బహవః బుద్బుదాశ్చానేకాః
ఇత్యేవమమునాప్రకారేణైకమేవ   బ్రహ్మ  మాయామయమనేకం
ప్రపఞ్చమనేకమగ్నిమానముత్థాపయతి   దేహాభిమానోత్పాదకః
స పరమాత్మా అహం శబ్దవాచ్యః  అనన్తశక్తిః  అహఙ్కాస్వరూపేణ
ప్రపఞ్చమనువర్తతే  తత్సృష్ట్వా  తదేవానువిశతీతి శ్రుతేః
సర్వం ఖల్విదం బ్రహ్మేతి  శ్రుతేశ్చ  ఇతి పూర్వాద్యాశఙ్కా పరిహృతా
యజుర్వేదికాహఙ్కార శబ్దనిర్ణయశోధనం   చతుర్థసిద్ధాన్తః    ॥ ౪॥

యజుర్వేన్దసమ్బధిబ్రహ్మశబ్దనిర్ణయః     పఞ్చమసిద్ధాన్తః   ॥ ౫॥

అతః పరమ్బ్రహ్మనిర్ణయః  కథ్యతే బృహత్వాత్ బ్రహ్మ  తేన బ్రహ్మశబ్దేన   బృహత్
అస్థూలం  రూపం పరమహంస తద్వ్యాపకస్వరూపం పూర్ణం  సర్వానుస్యూతం
స్థూలత్వాది
గుణరహితం దేశతః కాలతశ్చ అపరిమితం మర్యాదారహితం
ఆకాశాది తత్త్వాదీని యేన పూర్ణేనాకాశపూర్ణతా   భవతి
యత్పూర్ణతయా  పృథ్వీపూర్ణతా  భవతి యత్పూర్ణతయాఽపామ్పూర్ణతా   భవతి
యత్పూర్ణతయా  తేజఃపూర్ణతా  భవతి
ఏవమాకాశాది సమస్త ప్రపఞ్చాధారభూతం  బృహత్వాద్బ్రహ్మేత్యుచ్యతే
సర్వాధారో నిరాధార ఇతి శ్రుతేః
యథా వృక్షచ్ఛాయాయాం వృక్షస్య సత్యతా భవతి
తథేశ్వరసత్తాయాం భాసమాత్రాయాం  జగత్సర్వత్వం ప్రతీయతే
అనన్తకోటిబ్రహ్మాణ్డప్రకాశః  
అనన్తకోటిబ్రహ్మాణ్డప్రేరకః    అనన్తకోటిబ్రహ్మాణ్డాన్తవర్తీ     స నిర్లేపః
అత్యన్తసూక్ష్మాత్సూక్ష్మతరం సూక్ష్మమితి శ్రుతేశ్చ  అత్ర కేవలానుభవః
ప్రమాణం  స్వప్రకాశరూపం  స్వచైతన్యస్వరూపేణ  ఆకాశవదఖణ్డదణ్డాయమానమ్ 
ఊర్ధ్వాధస్తిర్యక్  మర్యాదారహితం పూర్ణబ్రహ్మ   కేవలం
మోక్షస్వరూపం సమో నాగేన మశకేన సమ ఏభిస్త్రిభిర్లోకైరితిశ్రుతేః   
ఏవమనేన ప్రకారేణ  బ్రహ్మశబ్దః   అఖణ్డానన్తస్వరూపవాచకః 
బ్రహ్మశబ్దేన   పరమాత్మా విశేషేణ విజ్ఞాయతే  యజుర్వేన్దసమ్బధి -
బ్రహ్మశబ్దనిర్ణయః    పఞ్చమసిద్ధాన్తః   ॥ ౫॥

యజుర్వేద అస్మి శబ్దనిర్ణయః   ఇతి షష్ఠః  సిద్ధాన్తః   ॥౬॥
అథ పరమస్మి శబ్దనిర్ణయః   కథ్యతే
అస్మి శబ్దేన  యుష్మదస్మత్ప్రత్యయగోచరయోః
స్వరూపయోర్మధ్యేఽస్మత్ప్రత్యయగోచరస్వరూపం అస్మి శబ్దః  ప్రత్యేతి
అస్మది అప్రయుజ్యమానేఽపి  అస్మి ప్రత్యయో  భవతి అస్మి శబ్దోఽహం  ప్రత్యయః
కోఽహమితి విచారః అహం శబ్ద ఆత్మవాచకో భవతి తత్ర యుష్మత్ప్రత్యయగోచరం
ప్రకృతివాచకం  పరస్మైపదం  అస్మి శబ్దేన  ప్రతీయతే
తత్పరామర్శవిచారాదహం బ్రహ్మ  అపరాప్రకృతిః
అస్మిపదేన అపరమ్ప్రకృతిస్వరూపం నిరూప్యతే తయోః పరాపరయోః
పరస్పరవిరోధః బ్రహ్మచైతన్యం   ప్రపఞ్చస్తు  జడః
జడచైతన్యయోరైక్యం   న సమ్భవతి
బ్రహ్మచైతన్యాభిమానీత్యభిమానీ   ప్రకాశాభిమానీ
షడ్వింశకో మహావిష్ణుర్మహాగుహ్యో  మహాహవిరితిశ్రుతేః
షడ్వింశకోఽయం కథం పఞ్చకర్మేన్ద్రియాణి  పఞ్చమహాభూతాని
పఞ్చతన్మాత్రాణి  విషయాశ్చ అన్తఃకరణచతుష్టయం  అభిమానసంజ్ఞకమ్
సత్వరజస్తమ ఇతి గుణత్రయరూపం  తత్ర మూలప్రకృతిః
సమస్తస్వరూపం ఇతి సర్వేషాం భవతి
తత్ర మూలప్రకృతిః  బ్రహ్మ  బ్రహ్మవిషయా
నిత్యచైతన్యస్వరూపం  మాయా పరస్పరం సంశ్లిష్టం   భవతి కూటస్థఃసర్వసంశ్లిష్టో 
వాఙ్మనోగోచరాతిగః ఇతి శ్రుతేః  తత్ర దృష్టాన్తమాహ 
యథా పయసి ఘృతమివ కాష్ఠేఽగ్నిరివ  యథా తిలేషు తైలమివ
యథా పృథివ్యాం గన్ధ ఇవ యథా జలేషు రస ఇవ యథా వాయౌ స్పర్శ ఇవ
యథాఽఽకాశే శబ్ద ఇవాఽమునాప్రకారేణ
ప్రకృతిపురుషయోరన్యోన్యానాది  సమ్బన్ధో భవతి
తదేతద్యుక్తం బ్రహ్మ  అక్రియమసఙ్గం   నిర్లేప  మోక్షస్వరూపమిత్యుక్తమ్
అబన్ధస్వరూపమ్  స్వప్రకాశస్వరూపం  స్వతశ్చైతన్యం  మాయా తు జడస్వరూపా
అచైతన్యస్వరూపా  యథా మృత్పిణ్డస్య  స్వక్రియా  న సమ్భవతి
తథా మాయాయా అచైతన్యేన  ఆత్మక్రియా  న సమ్భవతి
ఆదికారిత్వాచ్చ ఇతి పూర్వోక్తా శఙ్కా పరిహృతా
అస్మి శబ్దేన  అన్తర్వ్యావర్తిశోధనే హేతుభృతం సాక్షాత్కారోఽపరోక్షః
జ్ఞానసాధనాఽస్మి  శబ్దేనోచ్యతే  తత్ర పురుషసంయోగేన ప్రకృతిః

చైతన్యాత్మతయా  కర్త్తా భవతి తతః ప్రకృతిక్రియా 
సమ్భవతి వైకారికీ  సమ్భవతి తత్ర దృష్టాతమాహ
కిమివ సూర్యమగ్నిరివ తత్ర సూర్యస్థానే  బ్రహ్మ
అగ్నిస్థానే  మూలప్రకృతిః  అగ్నిస్థానే  కార్యం సమస్తం
కిమివ అగ్నిపాత్రమివ  చుమ్బకలోహమివ అన్ధపఙ్గున్యాయేన 
ప్రకృతిపురుషసంయోగేన
క్రియోత్పత్తిర్భవతి  ఏకజ్ఞానే  బహుధా జ్ఞానమూలమస్తి  తదా నానా
చేష్టా భవతి బన్ధమోక్షస్వర్గనరకపాపపుణ్యమూర్ఖత్వపాణ్డిత్యవికారేణ   
బ్రహ్మాది  పిపీలికాపర్యన్త జ్ఞానిస్వభావం  పృథక్ ॥౨॥
పరమాత్మా ఏక ఏవ తస్య శోధనహేతుః క్షీరనీరమైక్యం  కృత్వా తత్సాధన-
కరణపరమహంసమార్గో నిరూప్యతే
తత్ర ఏకం పారమార్థికం  జ్ఞానమేకం  వ్యావహారికం తస్య శోధనే హేతుః
అస్మి శబ్దవాక్యం  ప్రమాణం  వర్త్తతే
పూర్వముక్తం పఞ్చవింశతి తత్త్వానాం బ్రహ్మస్వరూపతా
నిరాకరణం పూర్వం షడ్వింశం బ్రహ్మ  ప్రతిపాద్యతే  తత్రాదౌ  కర్మేన్ద్రేయ
వృత్తిశోధనం క్రియతే  కర్మేద్రియం  బ్రహ్మ  న సమ్భవతి కర్మేన్ద్రియవృత్తిభేదాత్
కథం వృతిభేదః వాచావక్తవ్యక్రియా
భవతి హస్తాభ్యాం దానపానాది క్రియా  భవతి ॥ ౧॥
పాదాభ్యాం గమనక్రియా  భవతి ॥౨॥పాయోర్మలోత్సర్గ
క్రియా  భవతి ॥ ౩॥ ఉపస్థాత్  మూత్రోత్సర్గ  స్త్రీపుంసోరానన్దక్రియా    చ భవతి ॥ ౪॥
ఏవం క్రియం  కర్మేన్ద్రియం  బ్రహ్మ  న సమ్భవతి తర్హి
నేన్ద్రియ  బ్రహ్మ  భవతి చేత్ న తత్ జ్ఞానేన్ద్రియస్య   వృతిభేదాత్ శ్రోత్రేణ 
శబ్దగ్రహణం   కరోతి చక్షుషా రూపగ్రహణం  కరోతి జిహ్వయా రసగ్రహణం  కరోతి
త్వచా స్పర్శగ్రహణం  కరోతి ॥ ౫॥
ఏవం జ్ఞానేన్ద్రియం   ఏకమేకం విషయగ్రహణం  కరోతి అల్పజ్ఞాతత్వాత్
జడత్వాచ్చ యత్ శబ్దగ్రహణం   కరోతి న తత్ స్పర్శగ్రహణం  కరోతి
యత్ స్పర్శగ్రహణం  కరోతి
న తద్రూపగ్రహణం   కరోతి యద్రూపగ్రహణం   కరోతి న తద్రసగ్రహణం   కరోతి
యద్రసగ్రహణం   కరోతి న తద్గన్ధగ్రహణం    కరోతి
ఏకైకస్య  జ్ఞానేన్ద్రియస్య   నానేకతత్త్వజ్ఞానజానకత్వమ్

బ్రహ్మ  తు సర్వజ్ఞం  సర్వేశ్వరం సర్వనిత్యం
సర్వేన్ద్రియగుణద్రష్టృ    సర్వప్రత్యయసాక్షీతి  శ్రుతేః
తస్మాత్ జ్ఞానేన్ద్రియస్య   బ్రహ్మత్వం  న సమ్భవతి తర్హి బ్రహ్మణో  దేహః సమ్భవతి
ఇతి చేత్ న దేహస్య షడ్భావవికారిత్వాత్ తస్య షడ్భావాః
అస్తి జాయతే వర్ద్ధతే  అపక్షీయతే విపరిణమతే వినశ్యతి
ఏవం శీతోష్ణసుఖదుఃఖస్వమానాపమానబ్రాహ్మణాది   కీటపతఙ్గమశకపర్యన్తాః
సమస్త స్థూలసూక్ష్మదేహధర్మాః  షడ్భావవికారాః
ఇతి శ్రుతేః  దేహినోఽస్మిన్ యథా దేహే కౌమారంయౌవనం జరా
తథా దేహాన్తరప్రాప్తిర్ధీరస్తత్ర     న ముహ్యతి ఇతి
భగవద్వాక్యప్రామాణ్యాత్  అయం తు శుద్ధః  బుద్ధః
నిత్యముక్తః అఖణ్డానన్దైకరసః 
షడ్భావవికారరహితః తథా చ భగవద్వాక్యం
న జాయతే మ్రియతే  వా కదాచిత్ నాయం భూత్వా భవితా వా న భూయః అజో నిత్యః
శాశ్వతోఽయం పురాణో న హన్యతే హన్యమానే శరీరే
ఇతి సర్వానుస్యూతో అఖణ్డదణ్డాయమానోఽస్తి 
యథా సముద్రఫేనబుద్బుదా  ఉల్లసన్తి   తథా సత్తామాత్రేణ
బ్రహ్మాది  కీటపతఙ్గ సమస్త దేహేషు ఉదయతి దేహస్తత్ర అస్తం  యాతి
అత ఏవ స్థూలదేహ  ఆత్మా న భవతి అత ఏవ శఙ్కరాచార్యైరుక్తం
వపురిదమత్ర మాయాత్మాపేక్షాకోశేనాత్మా జడప్రావః
ప్రాగుత్పత్తేశ్చ  పశ్చాత్తదభావస్యాపి
విమానత్వమితి తర్హి ప్రాణ  ఆత్మా ఇతి చేత్ న
ప్రాణస్తు  వాయుః క్షుత్పిపాసా శ్వాసోచ్ఛ్వాస వృత్తి
పఞ్చప్రకారః  అపానస్త్వధోగతోత్సర్గం  కరోతి ॥ ౧॥
సమానస్త్వన్నపానాది పచనం కరోతి ॥౨॥
ప్రాణస్తు  కామక్రోధలోభమోహోత్పాదకో  భవతి ఉదానస్తు
శ్వాసోచ్ఛ్వాసానామేకవింశతిసహస్రాణిషట్శతాధికాని  కరోతి ॥ ౪॥
వ్యానస్తు ధావనోత్పతనప్రసరణాది  సమస్తేన్ద్రియవృత్తిం  కరోతి ॥ ౫॥
ఆత్మా తు అచలః అఖణ్డః  అక్రియః  అజో నిత్యః శాశ్వతః సమస్తః
ప్రాణాదివాయువృత్త్యత్పాదకః  శ్వాసోచ్ఛ్వాసరహితః
తత్ప్రర్వతక ఏవ తథా చోక్తం శఙ్కరాచార్యైః

కోశః ప్రాణమయో  వాయువిశేషో వాయువపుషావచ్ఛిన్నః అస్య కథం ఆత్మతా స్యాత్
క్షుత్తృష్ణాభ్యాం  ఉపేయుషః పీడామితి తస్మాత్ప్రాణ ఆత్మా న భవతి
తర్హి మన ఆత్మా భవతి చేన్న మనో బ్రహ్మేతి  వ్యజానాత్ ఇతి శ్రుతేః  మనస్తు
సఙ్కల్పవికల్పాత్మకమిదం కరిష్యామి వక్ష్యామ్యహం అయం బ్రాహ్మణః
అయం క్షత్రియః  అయం వైశ్యః  అయం శూద్ర ఇతి
నానావికల్పసఙ్కల్పత్వాత్ స్వర్గనరకబన్ధమోక్షకల్పనా  -

జాలజటిలం మనోనేకరూపాణి కల్పయతి మనః సమస్తేన్ద్గియక్షోభకారకం
కామాద్యుత్పాదకం అజితేన్ద్రియతానిమిత్తం  తపఃక్షయకారకమ్ అత్యన్త
చపలరూపం పద్మపత్రం  జలం ప్రాప్య  యథా వాయుం స్పృష్ట్వాఽశ్వత్థపత్రం  
చపలం తథా హృదయకమలమధ్యేఽత్యన్త చఞ్చలం
తిష్ఠతి  చన్ద్రమా  మనసో జాత ఇతి శ్రుతేః  ఆత్మాత్వచలః
అక్షోభరూపః సర్వవ్యాపకః సర్వక్రియారహితః
సర్వదేశకాలవస్తుపరిపూర్ణశ్చైతన్యమాత్ర 
ఆత్మా నిత్యముక్తః మనసస్తు నిత్యబన్ధః  తథా చోక్తం
శఙ్కరాచార్యైః  యత్సఙ్కల్పవికల్పైరణుపరిమాణం  నిరిన్ద్రియత్వవిభుః
అథ కథమాత్మతా స్యాద్వికారశీలిస్య వృత్తిభేదం వదతి
తస్మాన్మన ఆత్మా న భవతి
తర్హి బుద్ధిరాత్మా  భవతీతి చేన్న బుద్ధిస్తు  జీవరూప దేవదత్త
విజ్ఞానం  భవతి విజ్ఞానమానన్దం   బ్రహ్మేతి  శ్రుతేః  తచ్చ
విజ్ఞానం  దేశతః పరిచ్ఛిన్నం కాలతః పరిచ్ఛిన్నం యద్దృశ్యం
తత్పరికల్పయతి యచ్ఛతం తత్కల్పయతి అదృశ్యం
శ్రుతం  జ్ఞానం  నాతిబుద్ధిస్తు  త్రిగుణాత్మికా  భవతి
సాత్వికీబుద్ధిర్దేవతోపాసనం   కరోతి
ధర్మార్థకామమోక్షచతుర్విధపురుషార్థసిద్ధినిమిత్తార్థే  
సాత్వికీ బుద్ధిః  ప్రవర్తతే 
తత్ర రాజసీబుద్ధిర్విషయభేదాత్  నివర్త్తతే పుష్పచన్దనవనితాది
విషయాన్ కరోతి విషయాశ్చ శబ్దస్పర్శరూపరసగన్ధాదయః 
సవిలాసబుద్ధిర్నానాభేదబుద్ధిః 
శుక్లకృష్ణలోహితాదిక   నానాభావాన్కల్పయతీతి రాజసీబుద్ధిః
తామసీబుద్ధిస్తు  నిద్రాలస్యమైథునాదికధర్మే   ప్రవర్త్తతే 
కామక్రోధలోభమోహహర్షశోకవిషాదే   ప్రవర్త్తమానాపరస్పరవైర   -

బుద్ధిరత్యన్తమూఢా   వివేకశూన్యా తామసీబుద్ధిః
తస్మాదాత్మా స్వతశ్చైతన్యప్రకాశరూపః 
జ్ఞానానన్దమయః   సమస్తప్రపఞ్చక్రియారహితః 
తుర్యావస్థామాత్రమవతిష్ఠతే    దేశకాలవస్తుతోఽపరిచ్ఛినః సమస్త-
ప్రపఞ్చజ్ఞానోత్పాదకస్వరూపః   సమస్తవిషయప్రకాశకారణం  స పరమాత్మా
ఇన్ద్రియాణి  పరాణ్యాహురిన్ద్రియేభ్యః  పరం మనః
మనసస్తు పరాబుద్ధిర్యోబుద్ధేః   పరతస్తు సః
ఇతి భగవద్వచనం ప్రమాణమ్  తస్మాదాత్మా బుద్ధిర్న  భవతి
తర్హి అహఙ్కార ఆత్మా భవతు అహఙ్కారస్తు అహన్తా మమతా భవతి అహం త్వం
తవ మమ బహుధా నానాజీవయోనిశరీరలక్షణాని తత్
జ్ఞానస్వభావాభిమానో  బహుధోల్లసతి  అహం సుఖీ అహం దుఃఖీ అహం కృశః
అహం స్థూలః  అహం మూకః అహం జడః అహం పణ్డితః  అహం మూర్ఖః
అహం రాజా అహం భృత్యాః అహం శ్రోత్రియః   అహం బ్రాహ్మణః
అహం క్షత్రియః  అహం వైశ్యః  అహం శూద్రః  అహమీశ్వరః
అహం దరిద్రః  ఇత్యాది వికల్పసఙ్కల్పః సహస్రవర్తి 
మమ భార్యా మమ పుత్రః  మమ ధనం మమ క్షేత్రమిత్యాది  యుష్మత్ప్రత్యయేన
నానాప్రకార  బ్రహ్మాదికీటపతఙ్గపర్యన్త    నానాభేదకకల్పనాం
కరోతి తస్మాదాత్మా స్వజాతిభేదరహితః స్వగతపరగతభేదరహితః
ఏకమేవాద్వితీయం బ్రహ్మ  నేహ నానాస్తి కిఞ్చన ఇతి శ్రుతివాక్యం  ప్రమాణమ్
ఆత్మా బ్రహ్మాదికీటపర్యన్తం
జగత్సమగ్రప్రాణిమాత్రస్యాం    అన్తర్యామిత్వేన తిష్ఠతి  తస్మాదహఙ్కార ఆత్మా న
భవతి తర్హి చిత్తమాత్మా  భవతి ఇతి చేత్ చిత్తం తు చైతన్యజ్ఞానం 
భవతి కదాచిదుదయం కరోతి కదాచిత్ అస్తం యాతి
యత్ జాగ్రదవస్థాయాం   జ్ఞానం  తత్స్వప్నావస్థాయాం  న భవతి యత్
స్వప్నావస్థాయాం  జ్ఞానం  తత్సుషుప్త్యవస్థాయాం  న భవతి
అన్యోన్య జ్ఞానవైలక్షణ్యమ్   అవస్థాభేదేన  తస్మాచ్చిత్తజ్ఞానం  విరుద్ధమ్
అత ఏవ దేశకాలవస్తు
పరిచ్ఛిన్నం జ్ఞానమేకరసస్వరూపం  తస్మాదాత్మాఽఖణ్డజ్ఞానః   అవస్థాత్రయ 
సాక్షికాలత్రయ  సాక్షిలిఙ్గత్రయ   సాక్షిత్వేనావతిష్ఠతే
అత ఏవ సర్వజ్ఞత్వమీశ్వరత్వం  సర్వనియన్తృత్వం
సర్వకర్తృత్వం స ఈశ్వరః కూటస్థో సర్వ

సంశ్లిష్టో  వాఙ్మనోగోచరాతిగ ఇతి శ్రుతేః  తస్మాచ్చిత్తమాత్మా న భవతి
తర్హి మూలప్రకృతిరాత్మా  భవతీతి చేత్ న మూలప్రకృతిస్తు
అనాదిసిద్ధా భవతి కస్మాత్ సూక్ష్మత్వాత్ అచలత్వాత్ అఖణ్డత్వాత్
సర్వవ్యాపకత్వాత్ నిర్లేపత్వాత్  సత్తాయామనేకబ్రహ్మాణ్డముల్లసతి  
సా మాయా చతుర్వింశతితత్త్వానాం కారణస్వరూపం స్వస్వరూపేణావికారి-
గుణత్రయకారణం  సమస్తవిషయగోచరం సమస్తకార్యభిన్నత్వేన తిష్ఠతి  తస్మాత్
మాయాయద్యపి శుద్ధా భవతి
తథాపి దోషత్రయారోపణం  క్రియతే  కార్యేణ కారణానుమానం భవతి యస్య కార్యం జడం
తస్య కారణస్య జడత్వం భవతి యథా బీజం తథా ఫలం కటుకం భవతి
యథేక్షుస్తథా శర్కరా స్వాదుర్భవతి
అత ఏవ ప్రకృతికార్యం  పృథ్వ్యప్ తేజోవాయ్వాకాశమిన్ద్రియాన్తఃకరణ -

చతుష్టయం  గుణత్రయం  సర్వేషాం జడత్వం దృశ్యతే
యస్య కార్యం జడం తస్య కారణస్యాపి జడత్వం భవతి
అత ఏవ యస్య కారణం జడం తస్య కార్యస్య జడత్వం భవతి
ప్రసఙ్గాదన్యథాఽర్థోవిరుద్ధః     ప్రథమో  దోషో
జడత్వం ద్వితీయో దోషో వికారిత్వం తృతీయో దోషో గుణత్వమితి
గుణదోషత్రయాణామారోపణం  క్రియతే  సత్త్వం రజస్తమ ఇతి ప్రకృతిగుణాః
దైవీ  హ్యేషా గుణమయీ మమమాయాదురత్యయా ఇతి భగవద్వాక్యప్రామాణ్యాత్
తస్మాన్మాయా గుణమయీ ఇతి సిద్ధాన్తః 
తస్మాద్బ్రహ్మణస్తు అప్రకృతిత్వం  ప్రతిష్ఠతి   ఇతి శ్రుతేః
స ఆత్మా వికారీస్థూలాదిగుణరహితం  సచ్చిదానన్దస్వరూపమ్
ఆదిత్యవర్ణం  తమసః పరస్తాత్ ఇతి శ్రుతేః
అత ఏవ పరమాత్మాసాక్షాత్కార సమస్తప్రపఞ్చ  పరోక్షస్వరూపః
స్వయమపరోక్షో యథాఽఽదిత్యః స్వప్రకాశం
కరోతి తథా బ్రహ్మ  స్వప్రకాశమేవ  సర్వేషు తిష్ఠతి
బ్రహ్మ  స్వతశ్చైతన్యం  ఇతి లక్షణవృత్తిసాధనం కారణం
అస్మి శబ్దనిర్ణయో   యస్మాత్పఞ్చకర్మేన్ద్రియమ్
పఞ్చమహాభూతాః పఞ్చతన్మాత్రాణి  అన్తఃకరణచతుష్టయం
గుణత్రయం  మూలప్రకృతిరిత్యాది  సమస్తప్రపఞ్చకార్యం
కారణాత్మకం చాసద్రూపం  పఞ్చకరణం సద్రూపం  పఞ్చకార్యం
తస్మాదాత్మా సదసత్పరం జానీయాత్ సదసత్పరమితి శ్రుతేః

తస్మాత్ జాగ్రత్  స్వప్నసుషుప్త్యాద్యవస్థాత్రయసాక్షిత్వేన   తిష్ఠతి
కస్మాత్ స్వప్రకాశకత్వాత్  స్వతశ్చైతన్యత్వాత్  సత్త్వాది-
గుణరహిత్వాత్ స యస్మాత్సర్వప్రపఞ్చాన్వయవ్యతిరేకేణ
తిష్ఠతి  తస్మాత్ సర్వేన్ద్రియగుణద్రష్టృ    సర్వప్రత్యయలక్షణం  ఇతి శ్రుతేః
తస్మాత్ బ్రహ్మసత్తామాత్రేణావతిష్ఠతే  
సమస్తవిషయగోచరం తస్మాదాత్మా జ్ఞానగమ్యః  పురాతన ఇతి శ్రుతేః
తస్మాత్స్థూలసూక్ష్మకారణశరీర
ఆత్మా న భవతి స్థూలదేహో  విశ్వాభిమానీ బ్రహ్మా  దేవతా
స్థూలభోగో  జాగ్రదవస్థా  వైఖరీవాణీ
వైరాటశరీరం  పఞ్చభూతాత్మకం పఞ్చమహాభూతలక్షణమ్
పృథ్వీఆపస్తేజోవాయురాకాశ ఇతి పఞ్చమహాభూతాని
వాక్పాణిపాదపాయూపస్థమితి  పఞ్చకర్మేన్ద్రియాణి
శ్రోత్రం   త్వక్ చక్షుర్జిహ్వా  ఘ్రాణమితి  పఞ్చజ్ఞానేన్ద్రియాణి 
శబ్దస్పర్శరూపరసగన్ధ  ఇతి పఞ్చతన్మాత్రాణి
అన్తఃకరణచరతుష్టయం  మనోబుద్ధిశ్చిత్తమహఙ్కార  ఇతి గుణత్రయం  సత్త్వం
రజస్తమ ఇతి దేవతాః పఞ్చదశదేవతాః కర్మేన్ద్రియాధిపతయోఽగ్నిరిన్ద్రః 
విష్ణుః  ప్రజాపతిర్మిత్రావరుణాది 
జ్ఞానేన్ద్రియాధిపతయో   దేవతాః పఞ్చదశ దిక్వాయుః సూర్యో
వరుణోఽశ్వినౌ శ్రోత్రాద్యన్తఃకరణాధిపతయో  
వాసుదేవః సఙ్కర్షణః  ప్రద్యుమ్నోఽనిరుద్ధ  ఇతి
చిత్తాది కాలకర్మస్వభావ జీవరూప ఇతి సమస్తం యథా భవతి
తథా జాగ్రత్యవస్థా  కథ్యతే ప్రాణాపానవ్యానోదానసమాననాగకూర్మ -
కృకరదేవదత్తధనఞ్జయా  ఇతి సమస్త
కాలసత్తా ఉల్లసన్తి   కాలనాడ్యధిపతయః నాడీసఙ్ఖ్యా  ద్వాత్రింశత్సహస్రాణి   చర్మనాడీ
శోణితనాడీ శుక్రనాడీ  అస్థినాడీ  మజ్జానాడీ
ఇత్యాది కాలసత్తోద్భవతి విలయంయాతి చ
కర్మసూత్రం  పాపమ్పుణ్యంసుఖదుఃఖే ఇత్యాదికం విసృజతి జీవః
ఇన్ద్రియాధిపతిః  అచేతనపదార్థస్య  చేతనత్వర్త్తా  ఇతి జాగ్రదవస్థానిర్ణయః  
అథ స్వప్నావస్థానిర్ణయః   క్రియతే  పఞ్చప్రాణాది  వాయవో దశేన్ద్రియవృత్తయః
పఞ్చవిషయా అన్తఃకరణచతుష్టయం  తత్ర దేవతాచతుష్టయం
కాలకర్మస్వభావ ఇతి ఏకత్వం యథా భవతి తథా లిఙ్గశరీరం

కథ్యతే హిరణ్యగర్భస్తేజోమయో భవతి
తేజోమయోఽమృతమయ ఇతి శ్రుతేః  అథ స్వప్నావస్థానిర్ణయః   కథ్యతే
తేజసోభిమానీ విష్ణుర్దేవతా   సత్త్వగుణః వాసనామయో భోగః స్వప్నావస్థాయాం
మధ్యమావాణీ సూర్యస్తత్రాత్మా  ఇతి స్వప్నావస్థానిర్ణయః 
అథ సుషుప్త్యవస్థానిర్ణయః   కథ్యతే సుషప్త్యవస్థాయామే -

తత్కారణస్వరూపీ ప్రజ్ఞాభిమానీశ్వరో   దేవతానన్దో భోగ్యః పశ్యన్తీవాణీ  తమోగుణః
ఇతి సుషుప్త్యవస్థా నిర్ణయః  అథ తుర్యావస్థానిర్ణయః   కథ్యతే
తుర్యావస్థాయాం  బ్రహ్మస్వరూపికేవలం  చైతన్యమాత్రం   సర్వోపాధి-
వినిర్ముక్తం సాక్షిమాత్రం  అవతిష్ఠతే  యథా సూర్యః
ప్రకాశం  కరోతి తత్సత్తామాత్రేణ  లోకానాం చేష్టా వర్త్తతే
తథేశ్వరసత్తామాత్రేణ  జగత్ చేష్టాం  కరోతి
యథాఽగ్నిసంయోగేన పాత్ర ఉష్ణత్వం  భవతి యథా చుమ్బకసత్తామాత్రేణ
సమస్తప్రపఞ్చచైతన్యతా   భవతి ఇతి పిణ్డబ్రహ్మాణ్డశోధనం  
నిమిత్తార్థేఽస్మిశబ్దేనోత్పత్తిః   కథ్యతే ఇతి
పరబ్రహ్మమాయాసంయోగేన  పరాపశ్యన్తీమధ్యమా-

వైఖరీరూపేణ  ముఖేన ప్రకటీ  భవతి దర్శనమీమాంసా యజుర్వేద ఇతి
అస్మిశబ్దనిర్ణయః   ఇతి షష్ఠః  సిద్ధాన్తః   ॥౬॥

సామవేద తత్పదప్రకారః  సప్తమసిద్ధాన్తః   ॥ ౭॥
అతఃపరం సామవేదే వాక్యనిర్ణయః  కథ్యతే
సామవేదవాక్యే పదత్రయం  తత్పదం త్వం పదం అసి పదమితి తత్పదేనేశ్వరః
త్వమ్పదేన జీవో అసిపదేన బ్రహ్మ  తత్ర జీవేశ్వరయోరుపాధ్యవభేదః
బ్రహ్మణస్తు  నాస్తి బ్రహ్మణోహ్యుపాధ్యవచ్ఛేద్యశ్చేత్  తత్ర శ్రుతి
విరుద్ధమిదమ్  ఏకమేవాదితీయం బ్రహ్మ  నేహ నానాస్తి కిఞ్చనేతి
శ్రుతేః  సత్యముపాధిభేదే కల్పితమ్ జీవత్వ
ఈశ్వరత్వే బ్రహ్మణ  ఉపాధికల్పనే ద్వైత  ఇత్యుపాధికమ్
ఏకమనేకం వా వస్తువృత్యం ఏకఏవోపాధిః సః క ఉపాధిః
అనాద్యవిద్యాస్వరూపః సా చ జీవేశ్వరాశ్రయా  తద్విషయైవ  యథా
వృక్షచ్ఛాయాయథా గృహేన్ధకారో  యథా సముద్రఫేనో
యథా నభస్యన్యత్తిష్ఠతి  తథా బ్రహ్మసత్తాయాం  మాయాకల్పితా

దైవీ  హ్యేషా గుణమయీ మమమాయాదురత్యయా
మామేవ యే ప్రపద్యన్తే  మాయామేతాం తరన్తి తే ఇతి భగవద్వాక్యాత్
తథోపనిషది శ్రూయతే  అజామేకాం లోహితకృష్ణ
౨ శుక్లకృష్ణాం   బహ్వీం ప్రజాం  జనయన్తీస్వరూపా
అజోహ్యేకో జుషమాణో ను శేతే జహాత్యేనాం
భుక్తభోగామజోన్య ఇతి తైత్తిరేయారణ్యమ్   ఋగ్వేదేఽపి శ్రూయతే
న తం విదాథ య ఇమా జజానాఽన్యద్ యుష్మాకం అన్తరం బభూవ
నీహారేణ ప్రావృతా  జల్ప్యా చాసుతృప ఉక్థశాసశ్చరన్తి  ఇతి శివశక్త్యాయుక్త
ఇత్యాది వ్యాఖ్యాప్రతిపాదితత్వాత్  ప్రకృతిః  పురుషశ్చైవ  విద్‍ధ్యనాదీ ఉభావపి
ఇతి వాక్యాత్ ప్రకృతిపురుషయోస్తథా
వేదాన్తేఽపి అనాద్యవిద్యాం వదన్తి తర్హి ద్వైతోత్పత్తిర్భవతి
అద్వైతం  న స్యాత్ ఏతత్సత్యబ్రహ్మాద్వైతమేవావికారం 
వికారరహితం స్వప్రకాశస్వరూపం  స్వతశ్చైతన్యస్వరూపం
అఖణ్డదణ్డాయమానం   వ్యాపకం దేశతః కాలతో వస్తుభూతమ్
అధఊర్ధ్వతిర్యక్  అనన్తం స పరమాత్మైక
ఏవ తదుపాధిభేదేన త్రివిధా  భవతి
జీవేశ్వరబ్రహ్మేతి  తత్ర మాయా త్రివిధా  భవతి
అవిద్యామాయా జీవాశ్రితా  మాయేశ్వరశ్రితా  కిఞ్చిచ్ఛక్తిస్తు
అర్ధమాత్రాస్థితా    నిత్యాయానుచ్చార్యా విశేషతః
ఇతి సప్తశతిప్రామాణ్యాత్  తన్మాయాబ్రహ్మసత్తామాత్రేణ   చేతనా భవతి
కిమివాగ్నిసత్తామాత్రేణ  పాత్రే యథోష్ణతా  భవతి యథా
సూర్యమణౌ సూర్యకలాయామగ్నేరుత్పత్తిర్భవతి నిష్కారణమ్
తథా బ్రహ్మసత్తాయాం  మాయావికారిత్వం భవతి తత్రవికారో  ద్వివిధః మాయా
విద్యా చ తత్ర మాయాప్రతిబిమ్బితం  చైతన్యమీశ్వర  ఇత్యుచ్యతే
మాయాస్వాశ్రయా  వ్యామోహినీ అవిద్యాజీవ
వ్యామోహినీ మాయాప్రతిబిమ్బచైతన్యమీశ్వరో   యస్య సర్వజ్ఞత్వం
సర్వేశ్వరత్వం సర్వసంహారకత్వం
సర్వప్రకాశకత్వం  సర్వప్రేరకత్వం  స ఈశ్వరః
అణిమాది సిద్‍ధ్యష్టకదాతా  తస్య నామ విష్ణురితి  సత్త్వగుణఃప్రధానం  తస్య
స్వరూపత్రయం  బ్రహ్మావిష్ణూరుద్ర   ఇతి తత్ర జగదుత్పత్తికారణం బ్రహ్మా
రజోగుణప్రతిబిమ్బితం  చైతన్యం  క్రియాశక్తిస్వరూపేణ
జగదుత్పత్తిం కరోతి తస్య విష్ణుస్వరూపం

తత్పద ప్రథమాంశో  బ్రహ్మా  ద్వితీయాంశో విష్ణుర్జగత్ప్రతిపాలకః 
సత్త్వగుణప్రతిబిమ్బితం  చైతన్యం  విష్ణురిత్యభిధీయతే
ఇచ్ఛాశక్తిస్వరూపేణ స వైకుణ్ఠాధిపతిః 
తస్యాంశావతారా మత్స్యకూర్మాదయస్తే కిమర్థ భవతి
తత్రోత్తరముచ్యతే   యదా యదా హి ధర్మస్య గ్లానిర్భవతి
భారత అభ్యుత్థానమధర్మస్య  తదాత్మానం సృజామ్యహమ్
ఇతి భగవద్వాక్యాత్ శ్రుత  ఏవానన్తశక్తిరూపేణ
యుగపత్స్థావరజఙ్గమప్రతిపాలకో    భవతి తత్పద ద్వితీయాంశః
అథ తత్పద తృతీయాంశో రుద్ర ఇత్యభిధీయతే
తమోగుణప్రతిబిమ్బితం  చైతన్యమీశ్రర   ఇతి కథ్యతే
కాలశక్తిస్వరూపేణ స్థావరజఙ్గమాత్మకస్య 
జగతః ప్రలయం  కరోతి భైరవాద్యవతారైరనన్తకాలాత్మా   భవతి
నమస్తే రుద్రమన్యవ  ఇతి శ్రుతేరితి  తత్పద తృతీయోంశః
తత్పద మాయాశబలం బ్రహ్మేతి  అత ఏవ మాయాబ్రహ్మ  చేతి శక్తిద్వయం  నిరూప్యతే
మాయాప్రతిబిమ్బితం  చైతన్యం  ఈశ్వర ఇతి కథ్యతే స ఈశ్వరః
సూర్యకోటిప్రతీకాశో  యమకోటిదురాసదః ఇతి శ్రుతేః  అత ఏవ విరాడధిపతిః
మోక్షాధిపతిః జ్ఞానాధిపతిర్మహాతత్త్వాధిపతిర్విరాడధిపతిః
సర్వజ్ఞప్తిమనాధిబోధస్వతన్త్రనిత్యత్వమలుప్తశక్తిః   
అనన్తశక్తిం  చ విభోర్విదిత్వా షట్బాహురఙ్గాని  మహేశ్వరస్య
అత ఏవ శ్రుతిః  సహస్రశీర్షాపురుషః   సహస్రాక్షః
సహస్రపాత్  ఇతి శ్రుతేః  వైకుణ్ఠనాథో   లోకాన్సృజతే లతాతన్తున్యాయే
న జగదుత్పత్తిర్భవతి
జగదుత్పాదనస్వరూపేణ సృజతి ప్రతిపాలయతి  సంహరతియోగమాయారూఢో భవతి
తస్యేశ్వరస్యాంశత్రయం  బ్రహ్మావిష్ణూరుద్ర   ఇతి
స వైకుణ్ఠాధిపతిర్విష్ణురాది    పురుషోత్తమో నామ సత్త్వగుణాత్మకస్తస్య వై
రజోగుణాత్మకో బ్రహ్మా  సత్యలోకాధిపతిస్తస్య వై తమోగుణాత్మకో రుద్రః
కైలాసాధిపతిరత  ఏవ కారణోపాధిరీశ్వరస్య కథ్యతే
ఇతి సామవేద తత్పద విశేషణవ్యాఖ్యా ఇతి సఙ్క్షేపేణ  వేదాన్తశాస్త్రేణ
తత్పద స్వరూపాభివ్యక్తిః  కథ్యతే సామవేద తత్పద ప్రకారః  సప్తమసిద్ధాన్తః   ॥ ౭॥

జగత్కారణభూతం గుణసామ్య ప్రకృతి  కపిలోఽష్టమః  సిద్ధాన్తః   ॥౮॥
అతఃపరం త్వమ్పదవాక్యనిర్ణయః  కథ్యతే కార్యోపాధిరయం జీవః
కారణోపాధిరీశ్వర ఇతి శ్రుతేః  తత్ర కార్యోపాధిచైతన్యం
జీవశబ్దవాచ్యమిత్యుచ్యతే  స జీవో విద్యాశక్తిప్రధానః 
సాఽవిద్యా పఞ్చస్వరూపా కథ్యతే తమస్తామిస్రః  అన్ధతామిస్రః   మోహః
మహామోహః ఇతి పఞ్చపర్వాఽవిద్యా శైశవావస్థా  కౌమారావస్థా
యౌవనావస్థా తరుణావస్థా వృద్ధావస్థా  ఇతి
పఞ్చావస్థాసు  యజ్జ్ఞానం  తదవిద్యాస్వరూపం పరమార్థరహితం
శైశవావస్థాయాం   న కిఞ్చిత్ జ్ఞాయతే  కేవలం స్తనపానం కరోతి
సుఖాదికం న జానాతి కేవలం చేష్టామాత్రం 
కరోతి ఇతి తమోగుణవిద్యాయాః శైశవావస్థాభివ్యక్తిర్భవతి    సమ్మతాఽవిద్యా
అథ కౌమారావస్థాయాం  తామిస్రావిద్యా  కిఞ్చిద్దేహాభిమానం  కరోతి మమ దేహః
మమ మాతా మమ పితా మమ దుఃఖం మమ సుఖం కిఞ్చిత్
ప్రజ్ఞాయతే   పరమార్థరహితం  కేవలం దేహాభిమానం కరోతి
దేహాభిమానమాత్రముజ్జృమ్భతే   సా కౌమారావస్థా
సమ్బన్ధిన్యవిద్యాసైవ   తామిస్రం  జ్ఞానం  తస్య లక్షణం ఇతి తామిస్రస్తల్లక్షణావిద్యాంశః  
యౌవనావస్థాయామన్ధతామిస్రజ్ఞానం     తస్య లక్షణం దేహాభిమానమాత్రముజ్జృమ్భతే   వయం
సున్దరా
అహంయౌవనవాన్ తత్ర కామోద్భవం కరోతి అహన్తాం మమతాం కరోతి
మమ పితా మమ మాతా మమ భార్యా మమ భ్రాతా  మమ భగినీతి నానా ప్రకార
కామోద్భవం కరోతి
స్వభార్యాం పరభార్యాం న జానాతి స్వధనం పరధనం న జానాతి
తే శబ్దస్పర్శరూపరసగన్ధాః   పఞ్చవిషయాః తైః  పీడితా
అత్యన్తదుఃఖప్రాప్తిర్భవతి   అత ఏవ అన్ధతామిస్రం   నామ
పరమార్థరహితం  కేవలం అవిద్యారూపం స ఏవాన్ధతామిస్రం   నామ
అథ మోహలక్షణావిద్యా కేవలం దేహాభిమానం కరోతి మమ ధనం మమ పుత్రా
మమభార్యా మమ క్షేత్రమహం  శ్రోత్రియోఽహం   బ్రాహ్మణో  వయం క్షత్రియా  వయం వైశ్యా
వయం శూద్రా ఇతి నానాప్రకార  సఙ్కల్పవికల్పజాలమధ్యే పతతి
అత్యన్తమోహోభ్రాన్తిర్భవతి   తన్మోహస్వరూపమవిద్యా నామ
అథ వృద్ధావస్థాయాం   మహామోహప్రాప్తిర్భవతి  తన్మహామోహలక్షణమ్
అత్యన్త దేహాభిమానో భవతి పుత్రపౌత్రక్షేత్రాదావత్యన్తం    మమతా భవతి

మమ భృత్యాదయో మమ దేశా మమ సఖా మమ గోత్రం  మమ స్వజాతీయో
విజాతీయ ఇతి స్వపరస్మిన్నత్యన్తభేదవృత్తిర్భవతి
అత్యన్తజాడ్యాధికేఽపి మోహ ఏవాయం రక్షణీయ ఇతి దేహాభిమానస్వరూపం
స్థూలోఽహం  కృశోఽహంమూకోఽహం బధిరోఽహం ఇత్యభిమానగ్రస్తో
భవతి తదా అభిమానరూపా మహామోహావిద్యా పృథగ్ విద్యతే స్వభావజ్ఞానేన
కేవలం దేహాభిమానమాత్రం  పరమార్థరహితం  దేహాభిమానముజ్జృమ్భతే
ఏతజ్జ్ఞానం  మహామోహావిద్యాలక్షణమహదవిద్యా-
పరిచ్ఛిన్నచైతన్యం  జీవశబ్దవాచ్యముచ్యతే
తత్ర కార్యకారణైకత్వేన  ప్రపఞ్చాధిష్టితం   చైతన్యం  ప్రవర్తతే 
తత్ర కిఞ్చిత్కార్యకారణలక్షణం కథ్యతే కారణం
త్వేకం కార్యం త్వనేకం తత్ర దృష్టాన్తమ్   యథా మృత్తికైకైవఘటాస్త్వనేకాః 
సువర్ణమేకమలఙ్కారాస్త్వనేకాః  చన్ద్రమాస్త్వేకో  జ్యోత్స్నాస్త్వనేకాః
పృథివ్యేకాగన్ధాస్త్వనేకాః   సూర్య ఏకో రశ్మయస్త్వనేకా ఉదకమేకం
రసాస్త్వనేకా వృక్ష ఏకః శాఖాస్త్వనేకాః కార్పాస ఏకో వస్రాణ్యనేకవిధాని
ఏవమమునాప్రకారేణ  కారణమేకమేవకార్యం త్వనేకవిధం కారణం తుమూలప్రకృతిరేకైవ 
జగత్కారణభూతం గుణసామ్య ఇతి ప్రకృతి  కపిలోఽష్టమః  సిద్ధాన్తః   ॥౮॥

సామవేదస్య త్వం పదవిశేషణం నవమః సిద్ధాన్తః   ॥౯॥
సా ప్రకృతిస్త్రిధా   భవతి సాత్వికీ రాజసీ తామసీ చేతి సా ప్రకృతిర్బ్రహ్మాశ్రితా 
భవతి పరమాత్మాశ్రితా  మాయా స్థితికారణం  ఇతి శ్రుతేః
సా మాయా జగత్కారణహేతుర్భవతి ప్రకృతి  కార్యం
మహత్తత్త్వం  మహత్తత్త్వకార్యమహఙ్కారోఽహంఙ్కారకార్యం  మనో మనఃకార్యం
బుద్ధిర్బుద్ధికార్యం   శబ్దాదయో  విషయాః
శబ్దకార్యమాకాశ  ఆకాశకార్యం వాయుర్వాయుకార్యం
చాగ్నిరగ్నికార్యమాపోఽప్ కార్యం పృథ్వీ పృథివ్యా
ఓషధివనస్పతయః ఓషధివనస్పతిభ్యః ఫలాన్యన్నం చాన్నకార్యం రసః
రసకార్యం రేతో రేతఃకార్యం సప్తధాతవస్తేషాం సంజ్ఞా రుధిరమాంసాదయో
వసాత్వఙ్మాంసమేదోఽస్థిమజ్జాశుక్రాణ్యేతే    సప్తధాతవ ఏతద్ధాతుకార్యం
శరీరం ఏతద్ధాతుభిః  సమస్తజీవశరీరమారభ్యతేఽమునాప్రకారేణ
కార్యకారణాత్మకం విశ్వం సంసారప్రపఞ్చాది

శబ్దైర్నిరూప్యతే  ఇతి తత్త్వసర్గనిర్ణయః 
అథ జీవనిర్ణయః  కథ్యతే ప్రథమకోశో  బ్రహ్మ  ద్వితీయకోశో మాయా
తృతీయకోశో గుణత్రయం  చతుర్థకోశో  విష్ణుః
పఞ్చమకోశ ఈశ్వరః షష్ఠఃకోశో  రుద్రః  సప్తమకోశః
సనకాదయశ్చత్వారోఽష్టమకోశో  మహీదాసాదయో నవమకోశః
స్వయమ్భువాదయః దశమకోశః కశ్యపాదయ ఏకాదశకోశః
సరస్వతీ తదనన్తరం దేవదైత్యగన్ధర్వసిద్ధయక్షరాక్షసగుహ్యక   -
కిన్నరమనుష్యపశుపక్షిమృగాదయః
నాగానద్యోగిరయోద్రుమాది  సమస్త స్థావరజఙ్గమాశ్చతురశీతిలక్ష   జీవజన్తవః
ఖేచరభూచరాః పృథివ్యాది సప్తసర్గలోకచరా  అసఙ్ఖ్యా
జీవయోనయో నానావిధావకాశాలక్షణం కార్యస్వరూపమేవ భవతి
తదేతత్కార్యాశ్రితం  చైతన్యం  జీవశబ్దవాచ్యముచ్యతే
పృథగభిమానలక్షణం కథ్యతే యథా ఘట
భేదేనాకాశభేదోఽనేకధా ఘటాకాశమఠాకాశాదౌ
మహాకాశస్తు ఏక ఏవ యథా అగ్నిరేకఏవ విస్ఫులిఙ్గాస్త్వనేకా   యథా సూర్య ఏక ఏవ
జలే ప్రతిబిమ్బాస్త్వనేకధోపాధిభేదేనైవ   జీవా అనన్తా భవతి అమునా
ప్రకారేణ  త్వమ్పద తత్పదయోః పరస్పరవైలక్షణ్యం  భవతి
ఉపాధిభేదేనైవ  వస్తుభూతం వస్తుతస్తావదేకమేవ
వస్తుచైతన్యం  సర్వత్రానుస్యూతమస్తి  ఇతి త్వమ్పదశోధనం
సఙ్క్షేపేణాత  ఏవ తత్పద త్వం పదాసి పదానాం పరస్పరం భేదః కథ్యతే
సామవేదస్య త్వమ్పదవిశేషణం నవమః సిద్ధాన్తః   ॥౯॥

జీవేశ్వరబ్రహ్మనిర్ణయో   దశమసిద్ధాన్తః   ॥ ౧౦॥
అథ జీవేశ్వరవిభాగః కథ్యతే
ఏకమేవాద్వితీయం బ్రహ్మ  నేహ నానాస్తి కిఞ్చన
ఇతి శ్రుతేర్విరుద్ధార్థ   సత్యపదత్రయం  కథ్యతే తత్త్వమసీతి
సామవేదవాక్యమస్తి తస్య పదత్రయం  కథ్యతే తత్త్వమసీతి
పదత్రయస్య  వ్యాఖ్యానమేవ క్రియతే  పదత్రయేణ  వస్తుత్రయం  నోచ్యతే
కిన్త్వేకమేవ వస్తు జీవేశ్వర బ్రహ్మేతి  బుద్ధిభేదేన
కార్యోపాధిబిమ్బం చైతన్యం  జీవశబ్దవాచ్యం
కారణోపాధిప్రతిబిమ్బితం  చైతన్యమీశ్వర  శబ్దవాచ్యముచ్యతే
mahAvAkyavivaraNashankarAchArya.pdf 21



మహావాక్యవివరణమ్

కార్యకారణరహితం చిత్స్వరూపమఖణ్డదణ్డాయమానం   బ్రహ్మాసి  పదవాచ్యమ్
అత ఏవాసిపదేనైవ  బ్రహ్మోచ్యతే  తచ్చ బ్రహ్మస్వరూపతః
పరిపూర్ణం  భవతి మాయాది శేషప్రపఞ్చవినిర్ముక్తం  గుణదోషరహితం
కేవలం సత్తామాత్రమసిపదేన  పరం బ్రహ్మ  చిదానన్దస్వరూపముచ్యతే
తద్బ్రహ్మాకాశాది సమస్త ప్రపఞ్చ -
సాక్షీభూతం జీవేశ్వరయోర్నియన్తృ మాయావిద్యాయాః
ప్రవర్త్తకం   కాలకర్మస్వభావ ఉపాదానస్వరూపం యత్సత్తామాత్రేణ
సమస్తప్రపఞ్చాన్తర్వర్తిత్వేనోల్లసతి  
సర్వతః పాణిపాదం తత్సర్వతోక్షిశిరోముఖమ్
సర్వతః శ్రుతిమల్లోకే   సర్వమావృత్య తిష్ఠతి  ఇతి శ్రుతేః
అత ఏవ సర్వవ్యాపకత్వం తత్రోచ్యతే  స్వతః
ప్రకాశత్వం  స్వతశ్చైతన్యత్వం  స్వతన్త్రత్వం  స్వతఃజ్ఞాతృత్వం
స్వతఃప్రతిపాలనత్వం  స్వతఃసంహారకత్వం స పరమాత్మేతి కథ్యతే
అస్తి ప్రశస్తప్రకృతేః    పరతస్తాత్ ఆదిత్యవర్ణం  తమసః పరస్తాత్ ఇతి శ్రుతేః
అత ఏవ స పరమాత్మా సమస్తవిషయగోచరోఽత్యన్తసూక్ష్మాత్సూక్ష్మతరో భవతి
దూరాద్దూరతరో  యతో వాచో నివర్త్తన్తేఽప్రాప్య   మనసా సహేతి శ్రుతేః
అతః కారణాత్ త్వమ్పద తత్పదాసి పదాదినా జీవేశ్వర
బ్రహ్మేతి  బ్రహ్మసత్యత్వం  ప్రతిపాద్యతే  ఉపాధిభేదేనానన్తాః
కార్యోపాధిరూపాశ్చైతన్యాధిష్ఠితాః   సుఖదుఃఖ పాపపుణ్య
స్వర్గనరక  బన్ధమోక్ష  జ్ఞానాజ్ఞానాని   నానాయోనిషు సంసరన్తి
ఉత్క్రామన్తి చ లిఙ్గశరీర  స్థూలశరీరాభిమానః
స జీవాత్మా పఞ్చకోశాభిమానీ వా
తే పఞ్చకోశా భవన్తి అత ఏవాన్నమయః ప్రాణమయః
మనోమయో విజ్ఞానమయ  ఆనదమయ ఇత్యన్నమయ ప్రాణమయ
మనోమయ విజ్ఞానమయానన్దమయ   పఞ్చకోశానామేకైక
మన్తర్భాగ్ భవతి వివేకాత్ప్రకాశాత్ప్రకాశితాతాత్మేతి శఙ్కరాచార్యైశ్చోక్తం
ఏతత్పఞ్చకోశావేష్టిత  చైతన్యాత్మా
స జీవశబ్దవాచ్యం  జీవం కరోతీతి జీవశబ్దవాచ్యతా
అథ జీవవిశేషాః కేవలముపాధిత్రామమ్భిన్నం
న తు వస్తుభేదో వస్తుగత్యైకమేవచైతన్యై    యథా ఘటాకాశ మఠాకాశ మహాకాశాదివత్
తత్రాంశస్త్వే   క ఏవ తథా జీవఈశ్వరబ్రహ్మేతి  ఏకమేవ వస్తు య ఈశ్వరః కర్త్తాపాలకః
సంహర్తా సర్వమోక్షదాతా నియన్తా సమస్తానాం జీవానాం కర్మఫలదాతా స ఈశ్వరః

స వైకుణ్ఠనాథోఽనన్తకోటిబ్రహ్మాణ్డవిగ్రహస్తపసా    
సత్యలోకమధిష్ఠాతా  తిష్ఠతి  పరిత్రాణాయ  సాధూనాం
వినాశాయ చ దుష్కృతాం ధర్మసంస్థాపనార్థాయ   సమ్భవామియుగేయుగే
ఇతి భగవద్వాక్యప్రామాణ్యాత్
స ఈశ్వరో నిర్విశేషః కార్యోపాధిరయం జీవః కారణోపాధిరీశ్వరః
కార్యకారణతాం హిత్వా పూర్ణబోధోఽవశిష్యతే  ఇతి శఙ్కరభాష్యప్రామాణ్యాత్
యథా ఘటభఙ్గేనాకాశభఙ్గో  న
భవతి అవిద్యానివృత్తిర్మోక్షః సా విద్యావిలాస-
నివృత్తిర్మోక్ష ఆనన్దప్రాప్తిర్మోక్ష    ఇతి వా
జ్ఞానం  తు కైవల్యం  ఇతి శ్రుతేః
ఆకాశశరీరం బ్రహ్మ  అత ఏవ తద్బ్రహ్మ త్వమసిసామవేదవాక్యస్య తత్పదత్రయవ్యాఖ్యాన
ప్రకారేణ  జీవేశ్వరబ్రహ్మనిర్ణయో   దశమసిద్ధాన్తః   ॥ ౧౦॥

దృష్టాదృశ్యవివేకాద్యేకాదశసిద్ధాన్తః    ॥ ౧౧॥
సామవేదవాక్యస్య తత్పదత్రయవ్యాఖ్యానప్రకారేణ 

అథ ప్రకారాన్తరేణ  తత్త్వమసీతి వాక్యవ్యాఖ్యానం
క్రియతే  తత్త్వమసీతి శ్రుతేః  తచ్ఛబ్దేన  పూర్వం పరామృశ్యతే
త్వం శబ్దేనాపరం  పరామృశ్యతే తత్పరస్పరం విరుద్ధం
తద్యత్ బ్రహ్మ  పూర్వం పరామృష్టం  ఏవమేవాద్వితీయం బ్రహ్మ  నామరూపవివర్జితం
బ్రహ్మ  శుద్ధం  బుద్ధం  ముక్తస్వభావమ్ ఆదిత్యవర్ణం
తమసః పరస్తాత్ ఇతి భగవద్వచనప్రామాణ్యాత్
సమస్తప్రపఞ్చసాక్షిభూతం  కేవలం తుర్యావస్థామాత్రం 
ప్రతితిష్ఠతి   స పరమాత్మా జీవో న భవతి
కస్మాత్ అనన్తశక్తిమయత్వాత్  అనన్తప్రకాశమయత్వాత్
అనన్తసుఖమయత్వాత్ అనన్తానన్దత్వాత్  అనన్తకోటి-
బ్రహ్మాణ్డాధారభూతత్వాత్   అనన్తకోటిబ్రహ్మాణ్డప్రకాశకత్వాత్  
అధౌర్ధ్వమధ్యే  యస్యాన్తో నాస్తి స అనన్త ఇత్యుచ్యతే
ఓం ఖం బ్రహ్మేతి  ఉపాసీత ఇతి శ్రుతేః  అత ఏవ
జీవవికల్ప ఈశ్వరవికల్ప బ్రహ్మవికల్ప
ఇతి వికల్పత్రయరహితం  కేవలం సాక్షాత్కారస్వరూపమ్ స పరమాత్మా
తత్పదేన విశేషిత ఇతి తత్పదార్థః  అథ త్వం పదార్థవ్యాఖ్యానం

క్రియతే  త్వం పదమపరపరం అపరం చ మాయారూపం
సా మాయాబ్రహ్మాశ్రితా   బ్రహ్మవిషయా యథాలూతాతన్తుర్యథా గేహేఽన్ధకారో
యథా వృక్షచ్ఛాయా తథా మాయా బ్రహ్మాశ్రితా   బహ్మవిషయా భవతి
సా మాయా త్వమ్పదవాచ్యమాయావేష్టితం  చైతన్యస్వరూపత్రయం   పృథక్ ॥౨॥
విశ్వతైజసప్రాజ్ఞఃస్థూలసూక్ష్మకారణాత్మకం   
సత్వంరజస్తమో బ్రహ్మావిష్ణురుద్రో   జాగ్రత్స్వప్నసుషుప్తిః
శ్వేతమ్పీతఙ్కృష్ణం  విరాట్‍హిరణ్యగర్భ కారణమాఖ్యానకృత త్రివిధా  మాయా-

చేష్టిత  స్వరూపేణ వటవృక్షవత్ జలే జలాశయవత్ అత ఏవ ఏకైవ
మాయాఽనన్తా పఞ్చవింశతితత్త్వాత్మకస్వరూప పఞ్చవింశతితత్త్వాని
పఞ్చకర్మేన్ద్రియాణి  చ పఞ్చజ్ఞానేన్ద్రియాణి   పఞ్చమహాభూతాని
పఞ్చవిషయాః అన్తఃకరణచతుష్టయం  మూలప్రకృతిరిత్యాది
సమస్తం త్వమ్పదవాచ్యవిశేషః
షడ్వింశకో మహావిష్ణురితి  శ్రుతేః  అత ఏవ తత్పదేన బ్రహ్మ  త్వమ్పదేన మాయాఽసిపదేన
జీవః శబ్దబ్రహ్మ   అత ఏవ సామవేద పూర్వపక్షః ఉత్తరపక్షశ్చ
పూర్వపక్షః జీవేశ్వరో బ్రహ్మనిర్ణయేనైకమేవ    తద్బ్రహ్మ
త్రివిధా  నిరూప్యతే ఉపాధిభేదేన విశ్వస్తైజసఃప్రాజ్ఞః  
విశ్వో విశ్వాశ్రితః  తైజస  ఈశ్వరాశ్రితః  ప్రాజ్ఞో  బ్రహ్మాశ్రితః 
బ్రహ్మాంశ  ఈశ్వరః ఈశ్వరాంశో జీవః
మమైవాంశో  జీవలోకే జీవభూతః సనాతన ఇతి స్మృతేః
అత ఏవ తత్పద త్వమ్పదాసిపదానాం సత్యత్వం ప్రతిపాద్యతే
ఉపాధిభేదమాత్రే నిరూప్యతే వస్తుగత్యైకమేవాద్వితీయం
ఏక ఏవ హి భూతాత్మా సర్వభూతేషు సంస్థితః  ఏకధా బహుధా చైవ
దృశ్యతే జలచన్ద్రవత్  ఇతి స్మృతేః పూర్వపక్షే
దృష్టాన్త   సిద్ధాన్తయోస్తత్వమసీతి   వాక్యస్యార్థద్వయం
అత ఉత్తరపక్షే దృక్దృశ్యపదార్థనిర్ణయః    కథ్యతే
దృష్టం  బ్రహ్మ  ఏకమేవ ఏకో దేవః సర్వభూతాన్తరాత్మా ఇతి శ్రుతేః
తత్ర దృష్టాన్తమాహ   రవిర్లోకచేష్టానిమిత్తం   యథేతి స
పరమాత్మా శుద్ధో బుద్బో ముక్తస్వభావో నిర్గుణః
సమస్తప్రపఞ్చరహితః  కేవలమాకాశవద్వ్యాపకః
శబ్దగుణకమాకాశం  నిఃశబ్దం  బ్రహ్మ  ఉచ్యతే ఇతి శ‍ృణు
అత ఏవ స పరమాత్మా స్వతశ్చైతన్యః  స్వప్రకాశో  జీవ

వికల్పద్వయరహితః ఈశ్వర వికల్పద్వయరహితః
కథం వ్యాపకత్వం యత్ర వ్యాపకత్వం తత్ర వికల్పో న సమ్భవతి
అనన్తశక్తిమయత్వాత్  అత ఏవ బ్రహ్మదృష్టా  మాయా దృశ్యాదృశ్యపదార్థః
కిఞ్చిత్ప్రత్యయాది సమస్తప్రపఞ్చకార్యం  కారణాత్మకః
ఇతి దృష్టాదృశ్యవివేకాద్యేకాదశసిద్ధాన్తః    ॥ ౧౧॥

సామవేదవాక్యనిరూపణం సామవేదవాక్యపదత్రయవ్యాఖ్యాననిర్ణయో   నామ
ద్వాదశసిద్ధాన్తః   ॥ ౧౨॥

అథ తత్పదవాచ్యః కథ్యతే తత్పదేన బ్రహ్మ  త్వమ్పదేన మాయా
అసి పదేనేశ్వరః శ్వేతకేతుపదేన పరమహంస ఇతి పరమహంస పరివ్రాజకాచార్యమతేన
స పరమాత్మా సత్తామాత్రేణ  పరాపశ్యన్తీమధ్యమావైఖరీరూపేణ  బ్రహ్మణః
పశ్చిమముఖేనాభివ్యక్తిర్భవతి  కాణ్డత్రయం   మన్త్రకాణ్డః 
జ్ఞానకాణ్డః   కర్మకాణ్డ ఇతి సామవేదవాక్యనిరూపణం
సామవేదవాక్యపదత్రయవ్యాఖ్యాననిర్ణయో   నామ ద్వాదశసిద్ధాన్తః   ॥ ౧౨॥

అయం శబ్దనిర్ణయోఽథర్వణవాక్యశబ్దవ్యాఖ్యానం    నామ త్రయోదశః  సిద్ధాన్తః   ॥
౧౩॥

అథాథర్వణవేదసమ్బధివాక్యార్థనిర్ణయః   సఙ్క్షపేణ  కథ్యతే
అయమాత్మా బ్రహ్మేతి  శ్రుతేః  అయం శబ్దః  ప్రత్యభిజ్ఞానవచనః 
సోఽయం దేవదత్త ఇత్యాదివత్ సృష్టేః  పూర్వం సృష్టిమధ్యే  సృష్ట్యన్తే 
సోఽయమాత్మేతి ప్రసిద్ధమేవ   పరాసృష్టిర్నామ  ప్రత్యక్షవచనమిదం
శబ్దేన  చ నిత్యత్వం ప్రతిపాద్యతే  యథాఽనన్తా
ఘటపటాదృష్టాః  పటాస్తుభిన్నాః
సర్వథా న ఘటా యథా దేహదృష్ట్యా  తథా దేహినామిత్యవధారయతి వాక్యవృత్తౌ
తథా సమస్తప్రపఞ్చాదృష్టాశ్రిన్నాః    పృథక్ భూతః సాక్ష్యవతిష్ఠతే
క ఇవ సూర్య ఏకః స్వప్రకాశేన  జగత్ప్రకాశయతి
తథేశ్వరః స్వప్రకాశేన  మాయాం ప్రకాశయతి
పరస్పరమనాది సమ్బన్ధేన  స పరమాత్మామూలప్రకృతి సాక్షిభూతోఽహఙ్కాకరసాక్షిభూత
ఆకాశవాయ్వగ్న్యప్‍పృథివ్యాది సాక్షిభూతః శ్రోత్రత్వక్చక్షుర్జిహ్వాఘ్రాణమిత్యాది   
పఞ్చజ్ఞానేన్ద్రియసాక్షిభూతః   వాక్పాణిపాద-

పాయూపస్థపఞ్చకర్మేన్ద్రియసాక్షిభూతో   జాగ్రత్స్వప్న -
సుషుప్త్యవస్థాత్రయసాక్షిభూతః   సత్త్వరజస్తమోగుణత్రయసాక్షిభూతః
అణ్డజస్వేదజజరాయుజోద్భిజ్జాదికానాం   చతుర్ణాం  సాక్షిభూతో
బ్రహ్మవిష్ణురుద్రాది    శేషనాగపర్యన్త సమస్తనానాయోనిషు పృథక్జాతి -
స్వభావరూపేణ తిష్ఠతి  తదభిన్నం పరమాత్మస్వరూపమనన్త-
కోటిబ్రహ్మాణ్డప్రకాశకం    చిన్మాత్రమవతిష్ఠతే 
సోఽయం శబ్దవాచ్యః  పరపాత్మా బ్రహ్మేతి  యత్ చైతన్యసత్తామాత్రేణ   జగత్
చైతన్యం  భవతి క ఇవ యథా సూర్యప్రకాశేన  చక్షుఃప్రకాశో  భవతి తత్ చక్షుః
సూర్యావలోకనం కరోతి యథాఽగ్నిసత్తామాత్రేణ  పాత్రతాపో  భవతి
తథా తత్ సత్తామాత్రేణ  సమస్తావాన్తరవర్త్తినః  పదార్థాః  సచేతనా భవన్తి
అత ఏవైకం  జ్ఞానం  త్రిధా  చ భవతి బ్రహ్మ  స్వతశ్చైతన్యం
స్వతఃప్రకాశం  స్వతన్త్రం  చేతి మాయా తదాశ్రితా  తద్విషయా చైతన్యాత్మా  భవతి
మహదాది సమస్తపదార్థో జడః స్వతశ్చైతన్యపరతన్త్రో  భవతి
అత ఏవ బ్రహ్మ  వ్యాపకత్వేన మాయాయా అపి వ్యాపకత్వం భవతి
కథం పదాన్తరస్తదాశ్రయాత్   విషయో భవతి కార్యభాగత్రయం  వ్యాపకరూపం
మహదాదీనామపి జ్ఞానం  పూర్ణజ్ఞానే   జ్ఞాతృత్వం  కథం భవతి ఉపనిషద్వాక్యం ప్రమాణం
ఆత్మా వా అరే ద్రష్టవ్యః   శ్రోతవ్యో  మన్తవ్యో నిదిధ్యాసితవ్యః
సాక్షివత్కర్తృత్వేతి మైత్రే  హోవాచయాజ్ఞవల్క్య  ఇతి శ్రుతేరేతత్సత్యం
అత ఏవ దేవతామవలక్ష్యతే న తు సమ్పూర్ణం  జ్ఞాయతే
యథా ఘటాకాశో జ్ఞాయతే  తథా పూర్ణాకాశోఽపి  జ్ఞాయతే
తథా సర్వమృత్తికాప్యనుమీయతే
తథాఽల్పజలేన మహాజలం జానాతి ఏవమమునాప్రకారేణ  నానావిధాని
జానీయాత్ అమునా ప్రమాణేన  బృహత్ప్రమాణం యథా జానాతి
తథాఽన్తఃకరణచేష్టితం  న చైతన్యం  జ్ఞాయతే  హృదయకోశే
చిదాదిత్యే సదాది భాతి నిరన్తరమితి శ్రుతేః  హృదయకమలమధ్యే
దీపవత్ వేదసారం జ్యోతిర్జ్ఞాయతే
తథాఽయమాత్మేతి అయం శబ్దః  స్వప్రకాశం  వదతి
యథా సోఽయం దేవదత్త ఇత్యనేన కాలవస్తు భావావస్థా
పరిత్యాగేన కేవలం దేవదత్తస్వరూపమాత్రం  గృహ్యతే తథాఽయమాత్మా
బ్రహ్మేతి  శఙ్కరభాష్యప్రామాణ్యాత్
యథా అయం శబ్ద విశేషేణ స్వప్రకాశత్వం  స్వతశ్చైతన్యత్వం  స్వతన్త్రత్వమిచ్ఛాశక్తిత్వం

క్రియాశక్తిరూపత్వం  చోత్పద్యతే
బ్రహ్మాదికీటపర్యన్త  మశకేభ్యః సమస్తప్రాణిమాత్రాన్తర్యామిత్వేన  
శోధకశక్తిరూపత్వం  సోఽయమాత్మా శబ్దాదనుమీయతే  ఇత్యయం శబ్దనిర్ణయోఽథర్వణ  -

వాక్యశబ్దవ్యాఖ్యానం  నామ త్రయోదశః  సిద్ధాన్తః   ॥ ౧౩॥

ఆత్మశబ్దనిర్ణయోఽథర్వణవేదార్థవాక్యగతాత్మశబ్దనిర్ణయో      నామ చతుర్దశసిద్ధాన్తః  
॥ ౧౪॥

అథాత్మశబ్దవ్యాఖ్యాననిర్ణయః   కథ్యతే
ఆత్మా జగదుత్పత్తిస్థితివిక్షేపరూపం  నిరూప్యతే జగదఙ్కురకం
సచ్చిదానన్దమాపద్యత  ఇతి శఙ్కరభాష్యప్రామాణ్యాత్
తస్మాత్పఞ్చపృథివ్యాదయః పరమాత్మనః సముత్పన్నా
ఆత్మన ఆకాశః సమ్భూత ఆకాశాద్వాయుర్వాయోరగ్నిరగ్నేరాపః అద్భ్యఃః
పృథ్వీ పృథివ్యా ఓషధయ ఓషధిభ్యోఽన్నం అన్నాత్పురుష ఇతి శ్రుతేః
తస్మాత్కారణాదాత్మా సమస్తజగదుత్పత్తిస్థానమనుమీయతే  అత
ఏవాత్మాఽనన్తకోటిబ్రహ్మాణ్డబీజరూపం   సంసారవృక్షస్వరూపం నిరూప్యతే
ఊర్ధ్వమూలమధఃశాఖమశ్వత్థం   ప్రాహురవ్యయం
ఛన్దాంసి  యస్య పర్ణాని  యస్తం వేద స వేదవిత్ ఇతి భగవద్వాక్యం ప్రమాణం
తథా చ శ్రూయతే  త్రిపాదూర్ధ్వ   ఉదైత్పురుషః  పాదోఽస్యేహాభవత్పునః
తతో విష్వఙ్వ్యక్రామత్సాశనానశనే  అభి ఇతి ఊర్ధ్వం  బ్రహ్మ
సమస్తప్రపఞ్చస్యోపరి  అన్తశ్చ నిత్యం శుద్ధం  బుద్ధం  ముక్తేః
స్వభావం నిర్గుణం  నిరామయం నిరఞ్జనం  తస్య బ్రహ్మణః  శక్తిర్నవవిధాయ
కథ్యతే సర్వజ్ఞభావమనాదిబోధస్వతన్త్రామలిప్తశక్తిం  
అనన్తశక్తిం  చ విభోర్విదిత్వా షడ్బాహురఙ్గాని  మహేశ్వరస్య
ఇచ్ఛాశక్తిః క్రియాశక్తిర్జ్ఞానశక్తిస్త్రిశక్తయః      ఏవం నవవిధా శక్తిర్మాయా
స పరమాత్మా కథ్యతే స
జగద్బీజభూతమూలకన్దస్వరూపం  తస్య కన్దస్య  త్రయోఙ్కురా  భవన్తి
కాలకర్మస్వభావా ఇతి ఇతీతి కిం అఙ్కురత్రయాత్
మూలప్రకృతి  వృక్షరూపస్యోత్పత్తిః
తయామూలప్రకృత్యా  నవవిధాః శాఖా భవన్తి తాశ్చేత్థం  ప్రథమా
శాఖా మహత్తత్త్వం  ద్వితీయా శాఖాఽహఙ్కారస్తృతీయా శాఖా మనశ్చతుర్థీ
శాఖా బుద్ధిః  పఞ్చమీ శాఖా నభః షష్ఠీ శాఖా వాయుః

సప్తమీ శాఖాఽగ్నిరష్టమీ  శాఖాఽపో నవమీ శాఖా పృథివీ ఇతి-
నవవిధాః శాఖా అత్యన్త స్థూలరూపా  అపరిమితాస్తస్య వృక్షస్య శాఖాః
ప్రతిదశశతధా  సహస్రధా  భవన్తి తథా చ తస్య వృక్షస్య విషయాః
పఞ్చకర్మేన్ద్రియాణి  వాక్పాణిపాదపాయూపస్థాని  పఞ్చజ్ఞానేన్ద్రియాణి 
శ్రోత్రఞ్చక్షురసనానాసికాత్వక్   ఇతి
దశశాఖాస్తస్యవిషయాః పఞ్చశబ్దస్పర్శరూపరసగన్ధా  ఇతి
వృక్షస్య గుణాస్త్రయః  సత్త్వం రజస్తమ ఇతి తస్య వృక్షస్య షడ్రసాః
కట్వమ్లలవణతీక్ష్ణకషాయమధురా   ఇతి తస్య వృక్షస్య వర్ణస్వరూపాణి
షట్శుక్లజ్యోతిః  శ్యామనీలస్తు శ్వేతపీతేతి
తస్య వృక్షస్య శాఖా గుణౌత్పత్తిశ్చతుర్ధా
అణ్డజజరాయుజస్వేదజోద్భిజ్జా  ఇతి తస్య వృక్షస్య పర్ణాని  చతుర్ధా
ఋగ్వేదో యజుర్వేదః సామవేదోఽథర్వవేద ఇతి ఏతదేవ బ్రహ్మస్వరూపం
తత్ర శబ్దభేదాశ్చతుర్దశవిద్యా   ఉత్పత్తిస్థానాని
ఉపవేదా అష్టాదశపురాణాని  అష్టాదశస్మృతయః
భారతం చ కావ్యం నాటకమలఙ్కారసాహిత్య సఙ్గీత  పిఙ్గల  జ్యోతిష
వైదికాని  షడ్దర్శనాని  సర్వే సాఙ్ఖ్య  మీమాంసా వేదాన్త న్యాయ వైశేషికాః
పాతఞ్జల  మన్త్రశాస్త్రాణి   పర్ణాని
తస్య వృక్షస్య పుష్పం నవప్రకారం  శ్రవణం  కీర్త్తనం విష్ణోః
స్మరణం పాదసేవనమ్ అర్చనవన్దనం  దాస్యం సఖ్యమాత్మనివేదనమ్
తస్య వృక్షస్య ఫలాని చత్వారి ధర్మోఽర్థః  కామోమోక్ష ఇతి తస్య వృక్షస్య
విస్తారం కిఞ్చిత్ నిరూప్యతే మూలాన్యనన్తాని నాస్తి అన్తో యేషాం తాని
అనన్తాని అపారం అతిసూక్ష్మమతిస్థూలం  దేశకాలవస్తుస్వరూపం
అపరిమితం మర్యాదారహితం అనాదిస్వరూపం స పరమాత్మా అనన్తకోటి-
బ్రహ్మాణ్డాకారస్వరూపం   జీవరూపం జ్యోతిః
సర్వయోనిషు కౌన్తేయమూర్త్తయః సమ్భవన్తియాః తాసాం బ్రహ్మ
మహద్యోనిరహం బీజప్రదః  పితా ఇతి భగవద్గీతాసు  తచ్చ మూలం
అతిసూక్ష్మం వటబీజప్రాయం  యథా వటవృక్షబీజాన్యుల్లసన్తి 
తేషాం బ్రహ్మాణ్డానాం   మధ్య ఏకమేవ బ్రహ్మాణ్డ  -
సఙ్ఖ్యా  సఙ్క్షేపేణ  బ్రహ్మప్రకారేణ   నిరూప్యతే ఆనన్ద -
మూలగుణపల్లవతత్త్వశాఖా  వేదాన్తపుష్పఫలమోక్షరసాది పూర్ణః
చేతో విహఙ్గ హరితుఙ్గతరుం  విహాయ సంసార

28 sanskritdocuments.org



మహావాక్యవివరణమ్

శుష్కవిటపే వద కిం రతోఽసి ఇతి శ్రుతేః
అన్త ఏవోర్ధ్వమూలం  ఉపరి మూలమధఃశాఖా కాలకర్మస్వభావ
మూలప్రకృత్యాదయః  పరస్పరక్షోభేణ సమస్తప్రపఞ్చా  ఉల్లసన్తి 
తత్రకాల  ఉపాదానం కర్మప్రేరకస్వరూపం  స్వభావశ్చైన్తన్యస్వరూపః   ॥ ౩॥
మూలప్రకృతిర్వైకారికస్వరూప   ఆత్మాఽవినాశిస్వరూపః
కాలకర్మస్వభావరూపో త ఏవాత్మస్వరూపం జానీయాత్ మాయాబ్రహ్మణశ్ఛాయావత్
ఛాయావైకారికస్వరూపః  కాలకర్మస్వభావాత్మా స్వతన్త్రచైతన్యరూపః 
స్వప్రకాశో  నిత్యమాయాతదాశ్రితాస్తద్విషయా  అనాదిచైతన్యో  నాద్యవిద్యా చాత్ర
కిఞ్చిదభేదోఽత్ర గృహసమ్బన్ధ్యన్ధకారో 
యథా వృక్షసమ్బధినీ వృక్షచ్ఛాయాయథాఽగ్నిసమ్బధీ ధూమస్తథా
బ్రహ్మసమ్బధినీ  మాయా త్రిగుణాత్మికా  బ్రహ్మనిర్ణయో   వికారః
స్వతశ్చైతన్యో  మాయాగుణమయీ నిత్యచైతన్యా  మాయా
సమవాయరూపేణ పరిణమతి వృక్షాకారేణ స వృక్షః
కాలకర్మస్వభావయోగేనానేకప్రకారేణ  వృద్ధిం  ప్రాప్నోతి
ప్రకృతిం  పురుషం చైవ
విద్ధద్యనాదీ  ఉభావపి వికారాంశ్చ గుణాంశ్చైవ  విద్ధి
ప్రకృతిసమ్భవాన్  ఇతి భగవద్గీతాయామ్
అనువృక్షస్థూలసఙ్గభావశ్చ   ప్రతిషిద్ ‍ధ్యతే
సర్వత్రభయసంయుక్తః  ప్రకృత్యాపురుషేణ  చేతి భాగవతే
ఆత్మాశబ్దో జగద్బీజాఙ్కురో వా సత్యమ్ ఏతస్మాత్ సతతమతిసర్వత్ర స్మృతయ
ఆత్మా ప్రథమాఙ్కురః  కాలో ద్వితీయాఙ్కురః స్వభావో నామ జీవాత్మేతి
ఆత్మబీజం చతుర్ద్ధా బ్రహ్మకూటస్థం   ప్రారబ్ధరూపేణ   విస్తారం ప్రాప్నోతి
బీజరూపం బ్రహ్మ  కూటస్థా మాయాప్రారబ్ధం   కర్మస్వరూపం కాలోత్పత్తిస్థితి -
ప్రలయస్వరూపజీవాత్మక  సమస్తప్రపఞ్చేనాచేతనస్వరూపో
చైతన్యో  చైతన్యాధిష్ఠితశ్చైతన్యం    భవతి
అత ఏవ బ్రహ్మచైతన్యం   బ్రహ్మ  చతుర్ద్ధా భవతి
వాసుదేవో బీజరూపేణ సఙ్కర్షణః  కాలరూపేణ ప్రద్యుమ్నః
కర్మరూపేణానిరుద్ధో జీవరూపేణ ఇతి బ్రహ్మరూపం  మాయా పఞ్చవింశతి
తత్త్వాత్మికా సా ప్రాప్య  చతుర్ధా బ్రహ్మ  సమ్పద్యతే
సమస్త వ్యవస్థా న మహత్తత్వాత్మకం సంసారవృక్షాకారం తిష్ఠతి
అథ ప్రథమం  పరిణామం నిరూప్యతే ప్రథమం  వైకుణ్ఠస్థానం    మహత్తత్త్వాత్మకం

తన్మధ్యే తు జ్యోతిర్మయం తేజోమయం జ్ఞానమయమానన్దమయం   సుఖమయం తస్య
వైకుణ్ఠస్యాధిష్ఠాతాఽదినారాయణశ్చతుర్భుజః  
శఙ్ఖచక్రగదాపద్మకిరీటకుణ్డలకౌస్తుభవనమాలా  
ముద్రికా  కఙ్కణకటిసూత్రమేఖలాది  నానాభూషణభూషితః
కౌశేయపరివేష్టితః  శ్యామసున్దరః  కమలనయనః కమలచరణః
కమలహస్తో తిలావణ్యవాననన్తకోటిశక్తివ్యాప్తవాన్  వైకుణ్ఠాధీశః 
సూర్యకోటిప్రకాశో  యమకోటిదురాసద ఇత్యాది విశేషణసంయుక్తః
స భగవాన్ తస్య శక్తయోఽణిమామహిమాగరిమేశత్వం
త్వశిత్వం చ ప్రతికామ్యమిచ్ఛాసిద్ధిర్ముక్తిసిద్ధిః   
సర్వకామప్రదాయిన్యః  వైకుఠస్య  ద్వారపాలా అణిమాదయః సిద్ధయః
అత ఏవ స వైకుణ్ఠనాథ   ఏకాకీ న రమతే తత్ ద్వితీయమిచ్ఛతి
స ఏవాత్మా ద్విధా భవతి పతిశ్చ పత్నీ చ స వైకుణ్ఠనాథః 
శివశక్త్యాత్మకో భవతి శ్రీశ్చ  తే లక్ష్మీశ్చ పత్న్యౌ అహోరాత్రే పార్శ్వేన
క్షత్రాణి  రూపమితి శ్రుతిః  అత ఏవ లక్ష్మీనారాయణాత్మకం స్థిత్యుపలక్షణం
స వైకుణ్ఠనాథః   సహస్రశీర్షాః   పురుషః సహస్రాక్షః
సహస్రపాత్  ఇత్యాది నానావిశేషణేన విశేషితః స మహాపురుషః సగుణం
బ్రహ్మేత్యుచ్యతే  పురుషోత్తమ నామ త్రైలోక్యవాసినాశ్చతుర్భుజా  భవన్తి తేషాం
స్త్రీ లక్ష్మీసదృశ్యో భవన్తి తస్య వృక్షస్య
ప్రథమవిటపో  వైకుణ్ఠో  ద్వితీయవిటపః శివలోకః తృతీయవిటపః
సత్యలోకశ్చతుర్థవిటపో  బ్రహ్మలోకః  పఞ్చమవిటపః
సూర్యలోకః షష్ఠమవిటపో  యమలోకః సప్తమవిటపో జనలోకోఽష్టమవిటపో
భూర్లోకో  నవమవిటపో నక్షత్రలోకో  దశమవిటపశ్చన్ద్రలోక
ఏకాదశవిటపః సూర్యలోకో ద్వాదశవిటపః చన్ద్రలోకః
త్రయోదశవిటపోఽగ్నిలోకః  చత్రుర్దశవిటపో   యమలోకః
పఞ్చదశవిటపో నైరృతిలోకః  షోడశవిటపో వరుణలోకః
సప్తదశవిటపోఽష్టాదశవిటపః  కుబేరలోకః
ఏకోనవింశతివిటప ఈశానలోకస్తదనన్తరం మేరుబన్ధినే  వింశతివిటపః
సర్వే లోకాః ఏకవింశతివిటపో బ్రహ్మలోకః  ॥౨౧॥
బ్రహ్మలోకానన్తరం  ఋషిరిత్యుచ్యతే తతోఽధః సప్తపాతాలలోకాః
శేషనాగపర్యన్తా నానావిధప్రకారా  స్థావరజఙ్గమస్వరూపాదేవ   మనుష్య-
తిర్యగాది కీటపతఙ్గసమస్తవిశ్వాత్మసత్తామాత్రేణోల్లసన్తి   

న వాఽరే పుత్రాణాం  కామాయ పుత్రాః  ప్రియా  భవన్తి
ఆత్మనస్తు కామాయ పుత్రాః  ప్రియా  భవన్తి ఇతి శ్రుతేః
ఆత్మశబ్దేన  సమస్తజగదుత్పత్తిస్థానం  సత్యస్వరూపముచ్యతే
ఆత్మవ్యతిరేకేణ కిఞ్చిదపి నాస్తి సర్వం విష్ణుమయం  జగదితి
అత ఏవ సర్వం ఖల్విదం బ్రహ్మ  ఇత్యాత్మవ్యతిరేకేణ
సర్వపదార్థా జడరూపా ఏవం యత్ర చైతన్యం  తత్రాఽత్మాధిష్ఠానేన 
సర్వం చైతన్యం  భవతి జడత్వం నాస్తి సాత్మజ
గతబీజరూపేణ వైకుణ్ఠాది   శేషనాగపర్యన్తం స్థావరజగమాత్మకం
జగదాత్మా వేతి ఆత్మశబ్దనిర్ణయోఽథర్వణవేదార్థ   -
వాక్యగతాత్మశబ్దనిర్ణయో   నామ చతుర్దశసిద్ధాన్తః    ॥ ౧౪॥

వేదాన్తప్రకరణేఽథర్వవేదవాక్యగతాత్మబ్రహ్మశబ్దనిర్ణయో     నామ పఞ్చదశసిద్ధాన్తః 
॥ ౧౫॥

అథ పరబ్రహ్మనిర్ణయః   కథ్యతే బృహత్వాత్ బ్రహ్మ
అణు బృహత్ కృశం స్థూలం  ఇత్యయం ధర్మో బ్రహ్మణి  ప్రవర్త్తతే 
బృహత్వాచ్చ సర్వవ్యాపకత్వం బ్రహ్మణి  ప్రతిపాద్యతే
ఆకాశవత్ పూర్ణమ్  ఆత్మనివేద్యమఖణ్డదణ్డాయమానం   సర్వానుస్యూతం
సమో నాగే న సమో మశకేన సమ ఏభిస్త్రిభిర్లోకైరితి    శ్రుతేః
స్వప్రకాశాత్మకస్వరూపం  సమస్తప్రపఞ్చగోచరం  తథా
భాతిమే యతో వాచో నివర్త్తన్తే  ఇతి శ్రుతేః
కేవల సాక్షిస్వరూపం బ్రహ్మ  జాగ్రదవస్థాసాక్షి   సుషుప్త్యవస్థాసాక్షి
పఞ్చకర్మేన్ద్రియసాక్షి  పఞ్చజ్ఞానేన్ద్రియసాక్షి   పఞ్చమహాభూతసాక్షి
అన్తఃకరణచతుష్టయసాక్షి  ఇతి శ్రుతేః
అత ఏవ వాసుదేవనామానన్తకోటిబ్రహ్మాణ్డసాక్షీభూతోఽనన్తకోటిబ్రహ్మాణ్డ    -
ప్రతిపాలకోఽనన్తకోటిబ్రహ్మాణ్డహర్త్తా     బృహత్వాత్ బ్రహ్మ  శబ్ద
ఉచ్యతే అత ఏవ బ్రహ్మ  శబ్ద సర్వత్రానుస్యూతో  జ్ఞానమయం  చైతన్యముచ్యతే
అహం బ్రహ్మాహమస్మి  ఏతద్బ్రహ్మ ఓం తత్సత్యం సోఽయం పురుషశ్చాసౌ
ఆదిత్యైకమేవ  తదితి విద్యతే ఇతి ప్రజ్ఞాప్రతిష్ఠితమాత్రేణ    
సత్యస్వపిహితా ముఖంయోసావాదైత్యేవ  పురుషః
సోఽసావహం ఓం సత్యం ఖం బ్రహ్మ  ఇతి శ్రుతేర్వాక్యేభ్యః
ప్రసిద్ధం   బ్రహ్మేత్యుచ్యతే  ఉదరం బ్రహ్మేతి  శాకారాఖ్య ఉపారభ్యతే

హృదయే బ్రహ్మేత్యారోప్య  బ్రహ్మ  అయమేవ ఇతి శ్రుతేః
అత ఏవ కేవలం శూన్యాచ్ఛూన్యతరం సూక్ష్మాత్సూక్ష్మతరం
వ్యాపకాద్వ్యాపకతరం ప్రకాశాత్ప్రకాశతరం
జ్ఞానాత్  జ్ఞానతరం  నిత్యాత్ నిత్యతరం ధ్యేయాద్‍ధ్యేయతరం
ఈశ్వరాదీశ్వరతరం తత్త్వాత్ తత్త్వతరం స్థూలాత్స్థూలతరం 
ఆనన్దాదానన్దతరం   సుఖాత్సుఖైతరం  చైతన్యాత్  చైతన్యతరం
రూపాద్రూపతరం  జ్యోతిషో జ్యోతితరం జ్యోతిషామపి తజ్జ్యోతిస్తమసః
పరముచ్యతే ఇతి స్మృతివాక్యేభ్యో బ్రహ్మానిర్వచనీయమిదం  బ్రహ్మ  తాదృశమేతత్
ఇతి చతురన్నం భవేత్ బ్రహ్మ  తదిత్యేవ ధ్యేయనోచేద్విషయో భవేత్
పరోక్ష చ ఇతి శఙ్కరాచార్యోక్తైశ్చ  వాఙ్మనోగోచరాతిగః
ఇత్యాథర్వణవాక్యగతాత్మశబ్దనిర్ణయేన   కాణ్డత్రయం   జ్ఞానకాణ్డం 
మన్త్రకాణ్డం   కర్మకాణ్డమ్  ॥ ౩॥
బ్రహ్మోపాసనాయైహ్యుపయుజ్జతే    పరాపశ్యన్తీమధ్యమావైఖరీరూపేణావ్యక్తమపి
బ్రహ్మశబ్దస్వరూపేణ   ఆత్మానమభివ్యక్తం కరోతి
అథర్వణవేద సాఙ్ఖ్యదర్శన  పాతాఞ్జలదర్శనోపదర్శన
మన్త్రశాస్రాణి   ఇతి సఙ్క్షేపాత్  బ్రహ్మస్వరూపం  నిరూప్య
వేదాన్తప్రకరణేఽథర్వవేదవాక్యగతాత్మబ్రహ్మ 
శబ్దనిర్ణయో   నామ పఞ్చదశసిద్ధాన్తః   ॥ ౧౫॥
ఇతి పరమహంస పరివ్రాజకాచార్య  శఙ్కరేణ కృతం
ద్వాదశమహావాక్యవివరణం సమ్పూర్ణమ్  ॥
ఇతి శ్రీమహావాక్యవివరణం  సమ్పూర్ణమ్  ॥
ఇదం పుస్తకం శ్రీకృష్ణదాసాత్మజాభ్యాం 
గఙ్గావిష్ణుక్షేమరాజాభ్యాం   శాస్త్రిభిః  సంశోధ్య ముమ్బయ్యాం స్వకీయే
“శ్రీవేఙ్కటేశ్వరాఖ్య ”ముద్రణాలయే  ముద్రితమ్
శకాబ్దాః  ౧౮౧౨ సంవత్ ౧౯౪౭

